Монгол Улсын Их Хурлын 2011 оны хаврын ээлжит чуулганы Төрийн байгуулалтын байнгын хорооны 05 дугаар сарын 25-ны өдөр /Лхагва гариг/-ийн хуралдаан 15 цаг 40  минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Ж.Сүхбаатар ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 21 гишүүнээс 14 гишүүн ирж,66,6 хувийн ирцтэй байв. Үүнд:

Чөлөөтэй: Н.Алтанхуяг, Э.Мөнх-Очир, Р.Раш, Ө.Энхтүвшин.
Өвчтэй:Ц.Батбаяр, Х.Тэмүүжин.
Нэг. Монгол Улсын Их Хурлын сонгуулийн тухай хуулийн /шинэчилсэн найруулгын төсөл/, Монгол Улсын Их Хурлын сонгуулийн тухай хуулийг хүчингүй болсонд тооцох тухай хуулийн төсөл /анхны хэлэлцүүлэг, Улсын Их Хурлын гишүүн Д.Лүндээжанцан, Л.Болд нарын өргөн мэдүүлсэн/

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.

Ж.Сүхбаатар:1.Төслийн 3.1.1 дэх заалтын “сонгогчдын нэрийн жагсаалтад бичигдсэн” гэснийг хасах саналыг дэмжье.
Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

2.Төслийн 3.1.4 дэх заалтын “сонгууль товлон зарлах өдөр” гэснийг “сонгуулийн санал авах өдөр” гэж өөрчлөх саналыг дэмжье.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ж.Батсуурийн асуусан асуултад Улсын Их Хурлын гишүүн, ажлын хэсгийн ахлагч Н.Энхболд хариулж, тайлбар хийв.

3.Төслийн 5.3 дахь хэсгийг дараахь байдлаар өөрчлөн найруулах: 

“5.3.Сонгогч сонгуульд ямар нэг төлөөлөлгүйгээр оролцож, саналаа өөрөөөгнө.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

4.Төслийн 9.1.11 дэх заалтын “тогтоосон” гэснийг “баталсан” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн

8

Татгалзсан

4

Бүгд


12

Гишүүдийн олонхийн саналаар дэмжигдлээ.
5.Төслийн 9 дүгээр зүйлд дараахь агуулгатай хэсэг нэмэх:

“9.5.Энэ хуулийн 9.1-д заасан зардлын гүйцэтгэлд төрийн аудитын төв болон орон нутгийн байгууллага аудит хийж дүгнэлт гаргана.” гэсэн саналыг дэмжье.
Зөвшөөрсөн

9

Татгалзсан

3

Бүгд


12

Гишүүдийн олонхийн саналаар дэмжигдлээ.
6.Төслийн 12.11 дэх хэсгийн “шадар туслагч” гэсний дараа “болон бусад этгээд” гэж нэмэх саналыг дэмжье.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
7.Төслийн 17 дугаар зүйлд  дор дурдсан агуулгатай хэсэг нэмэх: 

“17.3.Сонгуулийн хорооны дарга, нарийн бичгийн дарга, гишүүн энэ хуулийн 17.1-д заасан хуралдааныг хүндэтгэх шалтгаангүйгээр орхиж явахыг хориглоно. 

17.4.Сонгуулийн хорооны дарга, нарийн бичгийн дарга, гишүүн хуралдааныг хүндэтгэх шалтгаангүйгээр орхисон тохиолдолд түүнийг хуралдаанд оролцож тухайн асуудлаар татгалзсан санал гаргасанд тооцно.” гэсэн саналыг дэмжье.
Зөвшөөрсөн

9

Татгалзсан

3

Бүгд


12

Гишүүдийн олонхийн саналаар дэмжигдлээ.
8.Төслийн “өмнөх ээлжит сонгуулийн зардлын тайланг Сонгуулийн ерөнхий хороонд ирүүлээгүй бол” гэсэн 25.3.6 дахь заалтыг хасах. /Үндсэн хуулийн цэцийн шийдвэртэй нийцүүлэх үүднээс/

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
9.Төслийн 23.4.2, 23.5.1 дэх заалтын “нотариатаар гэрчлүүлсэн” гэснийг тус тус хасах. /Нотариатын тухай хуулийн шинэчилсэн найруулгатай уялдуулах/
Зөвшөөрсөн

9

Татгалзсан

3

Бүгд


12

Гишүүдийн олонхийн саналаар дэмжигдлээ.
10.Төслийн 23.4.4 дэх заалтын “өмнөх сонгуулиас хойшхи хугацаанд” гэснийг “сүүлийн нэг жилийн хугацаанд” гэж өөрчлөх.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
11.Авилгын эсрэг хуулийн 10.3 дахь хэсэгтэй нийцүүлж төслийн 29.5 дахь хэсгийн “29.2.3” гэснийг хасах. 
Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
12.Төслийн 27.4.2 дахь заалтын “улс төрийн хуйвалдаан зохион байгуулах” гэснийг хасах.
Зөвшөөрсөн

7

Татгалзсан

5

Бүгд


12

Гишүүдийн олонхийн саналаар дэмжигдлээ.
13.Төслийн 27.4.4 дэх заалтыг хасах.
Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
14.Төслийн 29.7 дахь хэсгийг дараахь байдлаар өөрчлөн найруулах: 
“29.7.Бие даан нэр дэвшигчийг дэмжсэн сонгуулийн эрх бүхий иргэний мэдээлэл үнэн зөв эсэхийг тойргийн хороо улсын бүртгэлийн асуудал эрхэлсэн төрийн захиргааны байгууллагын гаргасан сонгуулийн эрх бүхий иргэдийн нэрийн жагсаалт, оршин суугаа газрын хаягийн бүртгэлтэй түүвэрлэн тулгах буюу шаардлагатай бол тухайн иргэнтэй уулзаж нягтлан шалгах бөгөөд уг ажлыг салбар хороогоор, салбар хороогүй бол хэсгийнхороогоор гүйцэтгүүлж болно.”
Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
15.Төслийн 36.2 дахь хэсгийн “ухуулах байр ажиллуулах” гэсний дараа “, самбар байрлуулах” гэж нэмэх.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
16.Төслийн 36.9 дэх хэсэгт “Ийнхүү хуваарилсан цагийг бусад нам, эвсэл, нэр дэвшигчид шилжүүлэхийг хориглоно.” гэж нэмэх.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Д.Очирбат, З.Алтай нарын асуусан асуултад Улсын Их Хурлын гишүүн, ажлын хэсгийн ахлагч Н.Энхболд хариулж, тайлбар хийв.

17.Төрийн албаны тухай хуулийн 10.6-тай нийцүүлж төслийн 36.12.16 дахь заалтыг дараахь байдлаар өөрчлөн найруулах: 

“36.12.16.сонгуулийн сурталчилгаанд улс төрийн албан хаагчаас бусад төрийн албан хаагч болон насанд хүрээгүй хүүхэд аливаа хэлбэрээр оролцох, тэдгээрийг татан оролцуулах;”

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Д.Одхүүгийн асуусан асуултад Улсын Их Хурлын гишүүн, ажлын хэсгийн ахлагч Н.Энхболд хариулж, тайлбар хийв.

18.Төслийн 36.20 дахь хэсэгт “торгох ба энэ хуулийн” гэсний дараа “36.12.16-д заасныг зөрчсөн төрийн албан хаагчийг төрийн албанд нэг жилийн хугацаанд эргэн орох эрхгүйгээр халах” гэж нэмэх.
Зөвшөөрсөн

7

Татгалзсан

4

Бүгд


12

Гишүүдийн олонхийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Д.Одхүү, Д.Лүндээжанцан нар тодруулга хийв.
19.Төслийн 39.1 дэх хэсгийн “Сонгуулийн ерөнхий хороонд” гэснийг “Сонгуулийн ерөнхий хороо болон Үндэсний аудитын газарт” гэж өөрчлөх. 

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
20.Төслийн 41.3 дахь хэсгийн “энэ хуулийн 41.2-т заасан” гэсний өмнө “бие даан нэр дэвшигч” гэж нэмэх.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
21.Төслийн “Санал хураалт явагдсан өдрөөс хойш зардлын тайланг гаргах хүртэлх хугацаанд энэ хуулийн 39.1-д заасан дансанд аливаа хөдөлгөөн хийхийг хориглоно.” гэсэн 41.6 дахь хэсгийг хасах.
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
22.Төслийн 41.9 дэх хэсгийн “торгох ба 41.6-д заасан хугацаанд хийсэн гүйлгээтэй тэнцэх хэмжээний хөрөнгийг өөрийнх нь хөрөнгөөс гаргуулж, улсын орлого болгоно.” гэснийг “торгоно.” гэж өөрчлөх.
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
23.Улсын Их Хурлын гишүүн Д.Одхүүгийн гаргасан Төрийн байгуулалтын байнгын хороогоор 5 дугаар сарын 4-ны өдөр оруулсан саналын 29 дүгээр саналын 43.14 дэх хэсгийн “өгнө” гэснийг “өгөх үүрэг хүлээнэ” гэж өөрчлөх.
Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
24.Төрийн байгуулалтын байнгын хороогоор 5 дугаар сарын 4-ны өдөр оруулсан саналын 29 дүгээр саналд дор дурдсан агуулгатай хэсэг нэмэх: 

“43.15.Энэ хуулийн 43.13-т заасны дагуу сонгуулийн хорооны бүрэлдэхүүний олонхи нь гарын үсэг зурсан тохиолдолд сонгуулийн хороо саналын хуудсыг хүлээн  авсанд тооцно.”

Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.

Улсын Их Хурлын гишүүн Д.Загджавын асуусан асуултад Улсын Их Хурлын гишүүн, ажлын хэсгийн ахлагч Н.Энхболд хариулж, тайлбар хийв.

25.Төслийн 44.2 дахь хэсгийн “тэмдэглэнэ.” гэснийг “тэмдэглэж, тэдгээр саналын хуудсыг битүүмжилсэн дугтуйтай нь тусгай хайрцагт хийнэ.” гэж өөрчлөх. 
Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.
26.Төслийн 46.2 дахь хэсгийн “саналын нэг хуудас авч” гэснийг “саналын хоёр хуудас авч” гэж өөрчлөх.
Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
27.Төслийн46.10 дахь хэсгийн “саналыг” гэсний дараа “тэдгээрийн эсхүл холбогдох байгууллагын бичгээр гаргасан хүсэлтийг үндэслэн” гэж нэмэх.
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
Улсын Их Хурлын гишүүн Д.Одхүү, З.Энхболд, С.Ламбаа нарын асуусан асуултад Байнгын хорооны дарга Ж.Сүхбаатар, Улсын Их Хурлын гишүүн, ажлын хэсгийн ахлагч Н.Энхболд нар хариулж, тайлбар хийв.
28.Төслийн46.11 дэх хэсгийг дор дурдсан байдлаар өөрчлөн найруулах: 

“46.11.Энэ хуулийн 46.10-т заасан хүсэлтийг санал авах өдрөөс таваас доошгүй хоногийн өмнө гаргах бөгөөдхэсгийн хороо зөөврийн битүүмжилсэн хайрцгаар саналыг нь авах сонгогчдын нэрийн жагсаалтыг тусад нь гаргаж, нэрийн жагсаалт, санал авах чиглэл, хуваарийг хуралдаанаараа хэлэлцэн батална.”
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
29.Төслийн47.1 дэх хэсгийг дор дурдсан байдлаар өөрчлөн найруулах: 

“47.1.Хэсэгт санал тоолох ажиллагааг 20.00 цагт эхэлж, ажиглагч, хэвлэл мэдээллийн байгууллагын төлөөлөгчдийг байлцуулан ил тод, нээлттэй явуулна.”
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
30.Төслийн47.2 дахь хэсгийн “тоолж эцсийн дүнг гаргах” гэснийг “тоолох” гэж, “энэ” гэснийг “санал тоолох” гэж тус тус өөрчлөх. 
Зөвшөөрсөн

8

Татгалзсан

3

Бүгд


11

Гишүүдийн олонхийн саналаар дэмжигдлээ.
31.Төслийн 47.3 дахь хэсгийг дор дурдсан байдлаар өөрчлөн найруулах: 

“47.3.Санал тооллогын дүнг дараах үзүүлэлтээр гаргана:” 
Зөвшөөрсөн

9

Татгалзсан

2

Бүгд


11

Гишүүдийн олонхийн саналаар дэмжигдлээ.
32.Төслийн47.3.5 дахь заалтыг дараах байдлаар өөрчлөн найруулах:

“47.3.5.нэр дэвшигч болон нам, эвсэл бүрийн авсансаналын тоо, хувь.”

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
33.Төслийн 47 дугаар зүйлд дараахь агуулгатай хэсэг нэмэх:

“47.4.Нам, эвсэл, нэр дэвшигчийн авсан саналын дүнг саналын хүчинтэй хуудсаар гаргана.” 
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
34.Төслийн 47.4 дэх хэсгийн “анх” гэснийг хасах.
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
35.Төслийн 47.4 дэх хэсгийн “зайлшгүй шаардлага гарвал” гэснийг “шаардлагатай гэж үзвэл” гэж өөрчлөх.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
36.Төслийн 47.9 дэх хэсгийн “сонсгосны дараа” гэсний дараа “хүчинтэй, хүчингүй саналын хуудсыг багцлан боож битүүмжлэн санал тоолсон дүнгийн тухай тогтоол, тэмдэглэлийг сонгуулийн бусад баримт бичгийн хамт” гэж нэмэх. 
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
37.Төслийн 47 дугаар зүйлд дор дурдсан агуулгатай хэсэг нэмэх: 

“47.11.Битүүмжилсэн саналын хуудсыг аймаг, дүүргийн архивт нууцын журмаар хадгалах бөгөөд битүүмжилсэн саналын хуудасны баглаа боодлыг хууль, журамд зааснаас бусад тохиолдолд задлахыг хориглоно.”

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
38.Төслийн 48.1.4дэх заалтыг дор дурдсан байдлаар өөрчлөн найруулах: 

“48.1.4.энэ хуульд зааснаас өөр тэмдэглэл хийсэн.”
Зөвшөөрсөн

10

Татгалзсан

1

Бүгд


11

Гишүүдийн олонхийн саналаар дэмжигдлээ.
39.Төслийн49 дүгээр зүйлийг өөрчлөн найруулах саналыг дэмжье.
Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
40.Төслийн50 дугаар зүйлийг өөрчлөн найруулах саналыг дэмжье.
Зөвшөөрсөн

13

Татгалзсан

0

Бүгд


13

Гишүүдийн олонхийн саналаар дэмжигдлээ.
41.Төслийн 51.1 дэх хэсгийн “Нийт” гэсний өмнө “Сонгогчдын нэрийн жагсаалтад бүртгэгдсэн”гэж нэмэх.

Зөвшөөрсөн

12

Татгалзсан

1

Бүгд


13

Гишүүдийн олонхийн саналаар дэмжигдлээ.
42.Төслийн 52.1.2 дахь заалтын “хурааж эхэлснээс хойш санал тоолох төхөөрөмж, зөөврийн битүүмжилсэн” гэснийг “авсан” гэж өөрчлөх.

Зөвшөөрсөн

12

Татгалзсан

1

Бүгд


13

Гишүүдийн олонхийн саналаар дэмжигдлээ.
43.Төслийн“сонгуулийн хороодын гишүүн, бусад байгууллагын албан тушаалтан энэ хуулийн 18, 21, 22, 44, 46, 47 дугаар зүйлд заасан сонгогчдын нэрийн жагсаалт үйлдэх, танилцуулах, сонгогч шилжих, сонгогчийн үнэмлэх олгох, санал авах ажиллагааг зохион байгуулах, сонгогч санал өгөх, санал тоолох журмыг зөрчсөн нь хэсгийн сонгуулийн дүнд ноцтой нөлөөлөхөөр байвал.” гэсэн 52.1.4 дэх заалтыг хасах.

Зөвшөөрсөн

12

Татгалзсан

1

Бүгд


13

Гишүүдийн олонхийн саналаар дэмжигдлээ.
44.Төсөлд дор дурдсан агуулгатай 52 дугаар зүйл нэмэх саналыг дэмжье.
Зөвшөөрсөн

12

Татгалзсан

1

Бүгд


13

Гишүүдийн олонхийн саналаар дэмжигдлээ.

45.Төслийн53 дугаар зүйлийг өөрчлөн найруулах саналыг дэмжье.
Зөвшөөрсөн

12

Татгалзсан

1

Бүгд


13

Гишүүдийн олонхийн саналаар дэмжигдлээ.

47.Төслийн  29.9 дэх хэсэгт буюу нэр дэвшигчийг бүртгэхээс татгалзах үндэслэлд дор дурдсан агуулгатай заалт нэмэх: /СЕХ-ны саналаар нэмсэн 36.16 дахь хэсэгтэй уялдуулах үүднээс/

“29.9.8.энэ хуулийн 36.16-д заасныг зөрчиж сонгогчийн саналыг татах зорилгоор сурталчилгаа явуулсанарга хэмжээ зохион байгуулсан;” 

Зөвшөөрсөн

12

Татгалзсан

1

Бүгд


13

Гишүүдийн олонхийн саналаар дэмжигдлээ.
48.Төслийн 36.12.1 дэх заалтыг дараах байдлаар өөрчлөн найруулж, бие даасан хэсэг болгон тусгах: 

“36.16.Ээлжит сонгуулийн жил эхэлснээс хойш аливаа этгээд нэр дэвшигчийг бүртгэж үнэмлэх олгох хугацаанд сонгогчдын саналыг татах зорилгоор сонгогчдод мөнгө, эд бараа төлбөргүй тараах, хөнгөлөлттэй үнээр худалдах, аливаа үйлчилгээ төлбөргүйгээр болон хөнгөлөлттэйгээр үзүүлэх, биеийн тамирын уралдаан, тэмцээн, баяр наадам, урлагийн тогтлолт, төлбөрт таавар, бооцоот, мөрийтэй тоглоом зохион байгуулах, түүний ивээн тэтгэн оролцох, хүлээн авалт, дайллага, цайллага зэрэг олон нийтийн арга хэмжээ зохион байгуулахыг хориглоно.” 

Зөвшөөрсөн

13

Татгалзсан

0

Бүгд


13

Гишүүдийн олонхийн саналаар дэмжигдлээ.

49.Төслийн 57.3 дахь хэсгийн “хорооны шийдвэр эцсийн байна” гэснийг “хороо шийдвэрлэнэ.” гэж, 58.3 дахь хэсгийн “гаргасан шийдвэр эцсийн байна” гэснийг “шийдвэр гаргана.” гэж тус тус өөрчлөх. /Үндсэн хуулийн цэцийн шийдвэртэй нийцүүлэх үүднээс/

Зөвшөөрсөн

13

Татгалзсан

0

Бүгд


13

Гишүүдийн олонхийн саналаар дэмжигдлээ.
50.Төслийн 60.1 дэх хэсгийн “шийдвэрлэнэ.” гэснийг “шийдвэрлэж, холбогдох журмыг батална.” гэж өөрчлөх./Төслийн 60.1-д заасан асуудлыг тухай бүр шийдвэрлэхээс гадна журам мөрдүүлэх нь оновчтой зохицуулалт болно гэж үзсэн./ 

Зөвшөөрсөн

13

Татгалзсан

0

Бүгд


13

Гишүүдийн олонхийн саналаар дэмжигдлээ.
Уг асуудлыг 16 цаш 50 минутад хэлэлцэж дуусав.
Хоёр. Төрийн албаны тухай хуульд өөрчлөлт оруулах тухай хуулийн төсөл, цалингийн хэмжээ тогтоох итгэлцүүр батлах тухай Улсын Их Хурлын тогтоолын төсөл /Улсын Их Хурлын гишүүн Су.Батболд нарын өргөн барьсан, хэлэлцэх эсэх/.

Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Улсын Их Хурлын гишүүн Су.Батболд танилцуулав.
Төсөл санаачлагчийн илтгэлтэй холбогдуулан Улсын Их Хурлын гишүүн Э.Бат-Үүлийн асуусан асуултад Улсын Их Хурлын гишүүн Су.Батболд хариулж, тайлбар хийв.

Ж.Сүхбаатар: -Төрийн албаны тухай хуульд өөрчлөлт оруулах тухай хуулийн төсөл, цалингийн хэмжээг тогтоох итгэлцүүр батлах тухай Улсын Их Хурлын тогтоолын төслийг хэлэлцэхийг дэмжье.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Г.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов.

Гурав. Төрийн албаны тухай хуульд нэмэлт оруулах тухай, Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Онцгой албан татварын тухай хуульд өөрчлөлт оруулах тухай, Гаалийн албан татвараас чөлөөлөх тухай, нэмэгдсэн өртгийн албан татвараас чөлөөлөх тухай хуулийн төслүүд, Алслагдсан болон говийн бүсэд хамаарагдах сумдыг тогтоох тухай Улсын Их Хурлын тогтоолын төсөл /Улсын Их Хурлын гишүүн С.Бямбацогт нарын 30 гишүүний өргөн мэдүүлсэн/-ийг хэлэлцүүлэгт бэлтгэх ажлын хэсэг байгуулах санал.

Хэлэлцэж буй асуудалтай холбогдуулан Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.
Ажлын хэсгийн ахлагчаар Улсын Их Хурлын гишүүн Д.Дондог болон бүрэлдэхүүнд оруулах гишүүдийн талаар хэлэв.

Байнгын хорооноос гарах санал, дүгнэлтийг Улсын Их Хурлын гишүүн Г.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов.

Хэлэлцэж буй асуудалтай холбогдуулан Улсын Их Хурлын гишүүн Э.Бат-Үүл, З.Энхболд, Ж.Батсуурь нар санал хэлэв.
Гурав.Төрийн албаны тухай хуульд нэмэлт оруулах тухай, Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Онцгой албан татварын тухай хуульд өөрчлөлт оруулах тухай, Гаалийн албан татвараас чөлөөлөх тухай, НӨТ-аас чөлөөлөх тухай хуулийн төслүүд, Алслагдсан болон говийн бүсэд хамаарагдах сумдыг тогтоох тухай Улсын Их Хурлын тогтоолын төсөл /Улсын Их Хурлын гишүүн С.Бямбацогт нарын 30 гишүүний өргөн мэдүүлсэн/
Төслийг хэлэлцүүлэгт бэлтгэх ажлын хэсэг байгуулах болов.

Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН ХОРООНЫ ДАРГА




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ




Б.БАТГЭРЭЛ
УЛСЫН ИХ ХУРЛЫН 2011 ОНЫ ХАВРЫН ЭЭЛЖИТ 
ЧУУЛГАНЫ  ТӨРИЙНБАЙГУУЛАЛТЫН БАЙНГЫН 
ХОРООНЫ 05 ДУГААР САРЫН 25-НЫ ӨДРИЙН 
ХУРАЛДААНЫ  ДЭЛГЭРЭНГҮЙ ТЭМДЭГЛЭЛ
Ж.Сүхбаатар: -Гишүүдийн энэ өдрийн амар, амгаланг айлтгаж, Байнгын хорооны хурлаа нээе.

Өнөөдрийн хэлэлцэх асуудал үндсэндээ гурав дахь асуудал байгаа. Гурав дахь асуудлын хүрээнд ажлын хэсэг байгуулах тухай асуудал байгаа.
1. Монгол Улсын Их Хурлын сонгуулийн тухай хуулийн /шинэчилсэн найруулгын төсөл/, Монгол Улсын Их Хурлын сонгуулийн тухай хуулийг хүчингүй болсонд тооцох тухай хуулийн төсөл /Улсын Их Хурлын гишүүн Д.Лүндээжанцан, Л.Болд нарын өргөн мэдүүлсэн, анхны хэлэлцүүлэг үргэлжилнэ/.
2. Төрийн албаны тухай хуульд өөрчлөлт оруулах тухай хуулийн төсөл, Цалингийн хэмжээ тогтоох итгэлцүүр батлах тухай Улсын Их Хурлын тогтоолын төсөл /хэлэлцэх эсэх, Улсын Их Хурлын гишүүн Су.Батболд нарын өргөн барьсан/.

3. Ажлын хэсэг байгуулах тухай. Энэ нь алслагдсан болон говийн бүсэд хамаарагдах нэмэгдэлтэй холбоотой Улсын Их Хурлын 30-аад гишүүний өргөн мэдүүлсэн асуудлаар Нийгмийн бодлого, Төсвийн байнгын хороотой хамтарсан ажлын хэсэг байгуулахаар тохиролцсон байгаа. Энэ ажлын хэсэг байгуулах тухай танилцуулж, ажлын хэсгийн бүрэлдэхүүнийг батална.

Ийм гурван асуудал байна. Хэлэлцэх асуудал дээр санал хэлэх гишүүн байна уу?

-Алга байна.

Хэлэлцэх асуудлаа баталъя.

-Батлав.

Асуудлаа хэлэлцэж эхэлье.

Нэг. Монгол Улсын Их Хурлын сонгуулийн тухай хуулийн /шинэчилсэн найруулгын төсөл/, Монгол Улсын Их Хурлын сонгуулийн тухай хуулийг хүчингүй болсонд тооцох тухай хуулийн төсөл /Улсын Их Хурлын гишүүн Д.Лүндээжанцан, Л.Болд нарын өргөн мэдүүлсэн, анхны хэлэлцүүлгийн үргэлжлэл/

Монгол Улсын Их Хурлын сонгуулийн тухай хуулийн төслийг хэлэлцүүлэхэд бэлтгэх ажлын хэсгээс оруулж байгаа зарчмын зөрүүтэй саналаар санал хураалт явуулъя гэж бодож байна.

Н.Энхболд даргад нэмж хэлэх тайлбар байгаа юу?

-Байхгүй байна.

Гишүүдэд тараагдсан байгаа саналын томъёоллоор санал хураалт явуулъя.
Улсын Их Хурлын сонгуулийн тухай хуулийн шинэчилсэн найруулгын анхны хэлэлцүүлэг үргэлжилж байна.

Ажлын хэсгийн 05 дугаар сарын 10, 20-ны өдрүүдэд дэмжигдсэн саналууд танилцуулагдаж байна. Өнөөдөр 50 санал хураалт орж байна.
1.Төслийн 3.1.1 дэх заалтын “сонгогчдын нэрийн жагсаалтад бичигдсэн” гэснийг хасах.

Д.Лүндээжанцан: - Сонгогчдын нэрийн жагсаалтад жишээлбэл, шүүхээр ял шийтгэгдээд хорих ял эдэлж байгаа хүний сонгуулийн эрх хасагддаг, мөрдөн байцаалтын шатанд байгаа, шүүхээр эцсийн шийдвэр гараагүй, хорих ялаа хууль зүйн дагуу эдлээгүй нөхцөлд “сонгогч” байна. 

Хоёр дахь нь мэдээж хэрэг, эмнэлгийн дүгнэлтээр эрх зүйн чадамжийн хувьд ухаан санаа нь, өөрийгөө удирдах эрхийн чадамжгүй, оюун санааны хувьд. Түүнээс, бие махбодийн хувьд эрх зүйн чадвар, чадамж өөр асуудал. Энэ тохиолдолд сонгуулийн эрх эдлэхгүй байгаа юм. Үүнээс үндэслээд сонгогчдын нэрсийн жагсаалт гардаг хууль зүйн ойлголт байна л даа. Нийт сонгогч 18 насанд хүрсэн иргэн сонгуулийн эрх бүхий иргэн мэдээж хэрэг оролцоно. Энэ дээр сонгогчдын нэрсийн жагсаалтад бүртгэгдсэн гэдэг үг “Монгол Улсын сонгуулийн эрх бүхий иргэн” гэдэг дотроо багтчихаад байгаа учраас илүүц гэж үзэж байна уу? Юу гэж үзэж байна вэ? Сүүлд нь жаахан нюанстай ойлголт гэж бодож хийсэн. Энэ дээр тайлбар авъя. Би эсэргүүцээд байгаа юм алга. “Монгол Улсын сонгуулийн эрх бүхий иргэн” гэхээр болж байвал болно. Энэ дээр хууль зүйн юм бас байна уу, үгүй юу?

Н.Энхболд: -Аль нэг газар нь ялгаж, салгаж бичих тухай асуудал байгаа юм. Жишээлбэл, одоогийн бидний оруулж байгаа хуулиар сонгогчдын нэрсийн жагсаалт үндсэндээ иргэний бүртгэл дээр тулгуурлаж явагдана. Хуучин шиг тусгайлан “сонгогчдын нэрсийн жагсаалт” гэж  гаргахгүй. Тэр бол тусгайлж гаргадаг байсан. Одоо бол үндсэн бүртгэл дээрээ тулгуурлаж гаргана. Жишээлбэл, хуучин задгай сонгогчдын нэрсийн жагсаалт гээд тусдаа орсон шиг тийм юм байхгүй. Бид нэгэнт хуулийн нөхцөл хангасан  иргэн хүн сонгогч байх ёстой юм чинь үүнийг заавал тэнд бичсэн, бичээгүй гэж ялгаж, салгасны ач холбогдол байхгүй гэж үзээд ингэж оруулж байгаа юм. Тэгэхээр иргэний бүртгэл дээр юмуу, эсвэл иргэний бүртгэл дээр тулгуурласан сонгогчдын жагсаалтыг гаргахдаа саяын таны хэлсэн үзүүлэлтүүдийн аль нэгийг харгалзаж үзэж таарах байх. Ингэж бичсэн ч харгалзан, бичээгүй ч харгалзана. Илүү шахам юм гэж үзээд хасаж байгаа юм.

Ж.Сүхбаатар: -Нэмж хэлэхэд, та 3.1.1-ийг харвал “сонгогч” гэж хэн бэ гэдгийг томъёолж байгаа юм. Тэгэхээр сонгогчийн нэрийн жагсаалтад бичигдсэн Монгол Улсын сонгуулийн эрх бүхий иргэнийг гэчихээр бас буруу болчихоод байгаа юм. Сонгогч гэдэг бол Монгол Улсын сонгуулийн эрх бүхий иргэн байх ёстой. Нэрийн жагсаалтад бичигдсэн, бичигдээгүй.

Хоёрдугаар асуудал нь, сонгуулийн эрх бүхий иргэн хэн бэ гэдэг нь 3.1.2 дээр “18 насанд  хүрсэн эрх зүйн бүрэн чадамжтай байна.” Эрх зүйн бүрэн чадамж гэж юу вэ гэвэл Иргэний хуулийн 15.1. Тэгээд таны хэлдгээр хорих ял гээд явахаар чадамж нь хязгаарлагдаад явчихна шүү дээ. Тэгэхээр 3.1.1 дээр сонгогчийн нэр дээр бичигдсэн сонгуулийн эрх бүхий иргэн гээд бичвэл “сонгогч мөн” гэж хэлэх юм нь буруу байна, бусад асуудлуудаараа тодорхой болчих учраас ерөөсөө Монгол Улсын сонгогч гэж хэн бэ гэхээр сонгуулийн эрх бүхий иргэн л байгаа юм.

Н.Энхболд: -Ард нь хүчин зүйлүүд нь бүгд байгаа. Иргэний эрх зүйн чадамж нь Иргэний хуулиас гээд бүгд байгаа юм.

Ж.Сүхбаатар: -Энэ дээр ойлголцож байгаа бол энэ саналыг хасах саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

0

Бүгд


11

Гишүүдийн олонхийн саналаар дэмжигдлээ.

2.Төслийн 3.1.4 дэх заалтын “сонгууль товлон зарлах өдөр” гэснийг “сонгуулийн санал авах өдөр” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

Ж.Батсуурь: -Сонгуулийн санал хураах өдөр гэдэг чинь хоёр өөр өдөр шүү дээ.

Н.Энхболд: -25 нас хүрсэн гэдгийг хэзээ хязгаарлах вэ гэдэг л асуудал байхгүй юу? Урд өдөр нь 25 нас хүрсэн бол дараагийн өдөр нь тэр хүн сонгуульд орох эрхтэй гэдэг.

Д.Лүндээжанцан: -Яг гол фактынхаа өдөр.

Ж.Сүхбаатар: -Энэ санал дэмжигдлээ.
3.Төслийн 5.3 дахь хэсгийг дараахь байдлаар өөрчлөн найруулах: 

“5.3.Сонгогч сонгуульд ямар нэг төлөөлөлгүйгээр оролцож, саналаа өөрөөөгнө.” гэсэн саналыг дэмжиж байгаа гишүүд гараа өргөнө үү. Энэ нь шууд гэдэг зарчмыг тодотгож байгаа ийм хэрэг.

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

4.Төслийн 9.1.11 дэх заалтын “тогтоосон” гэснийг “баталсан” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

4

Бүгд


12

Гишүүдийн олонхийн саналаар дэмжигдлээ.

Д.Лүндээжанцан: -Улсын Их Хурлаас тогтоосон, баталсан зардал гэж байдаг юмуу. Энэ найруулгын юм байна.

Ж.Сүхбаатар: -Уг нь редакцийн л юм байна. Үүнийг дараа нь.
5.Төслийн 9 дүгээр зүйлд дараахь агуулгатай хэсэг нэмэх:

“9.5.Энэ хуулийн 9.1-д заасан зардлын гүйцэтгэлд төрийн аудитын төв болон орон нутгийн байгууллага аудит хийж дүгнэлт гаргана.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

3

Бүгд


12

Гишүүдийн олонхийн саналаар дэмжигдлээ.
6.Төслийн 12.11 дэх хэсгийн “шадар туслагч” гэсний дараа “болон бусад этгээд” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.
7.Төслийн 17 дугаар зүйлд  дор дурдсан агуулгатай хэсэг нэмэх: 

“17.3.Сонгуулийн хорооны дарга, нарийн бичгийн дарга, гишүүн энэ хуулийн 17.1-д заасан хуралдааныг хүндэтгэх шалтгаангүйгээр орхиж явахыг хориглоно. 

17.4.Сонгуулийн хорооны дарга, нарийн бичгийн дарга, гишүүн хуралдааныг хүндэтгэх шалтгаангүйгээр орхисон тохиолдолд түүнийг хуралдаанд оролцож тухайн асуудлаар татгалзсан санал гаргасанд тооцно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

3

Бүгд


12

Гишүүдийн олонхийн саналаар дэмжигдлээ.
8.Төслийн “өмнөх ээлжит сонгуулийн зардлын тайланг Сонгуулийн ерөнхий хороонд ирүүлээгүй бол” гэсэн 25.3.6 дахь заалтыг хасах. /Үндсэн хуулийн цэцийн шийдвэртэй нийцүүлэх үүднээс/ гэсэн саналыг дэмжиж байгаа гишүүд гараа өргөнө үү.

Ж.Сүхбаатар: -Энэ бол Үндсэн хуулийн цэцийн шийдвэртэй нийцүүлж төсөлд байгаа энэ заалтыг хасъя гэж байгаа юм. Урьд нь бол, Сонгуулийн ерөнхий хороо тайлангаа ирүүлээгүй намуудыг нөхөн сонгуульд оролцохыг нь бүртгэж авахгүй байсан. Энэ асуудлаар маргаан үүсээд, Цэц үүнийг нь буруу юм гээд шийдчихсэн. Тийм учраас бид эндээс энэ заалтыг хасъя гэж оруулсан юм.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
9.Төслийн 23.4.2, 23.5.1 дэх заалтын “нотариатаар гэрчлүүлсэн” гэснийг тус тус хасах. /Нотариатын тухай хуулийн шинэчилсэн найруулгатай уялдуулах/гэсэн саналыг дэмжиж байгаа гишүүд гараа өргөнө үү. 

Ж.Сүхбаатар: -Үүнийг яагаад оруулсан бэ гэвэл урьд нь би Сонгуулийн хуулийн ажлын хэсэгт ажиллаж байхдаа анх “нотариатаар гэрчлүүлсэн” гэж оруулсан юм. Янз, янзын намууд их сонин. Намуудыг бүртгэж аваад явахад нэр дэвшүүлэх журам гээд ерөнхийд нь байхаас гадна Сонгуулийн хороо дүрэмтэй нь танилцдаг юм. Гэтэл нөгөө зарим дүрмээр Дээд шүүхэд бүртгүүлсэн, бүртгүүлээгүй байдаг. Тэр дүрэм нь мөн юмуу, үгүй юу гэдэг нь эргэлзээ төрүүлээд байдаг байсан. Үүнийг нотариатаар гэрчлүүлсэн байвал Дээд шүүхээсээ аваад Сонгуулийн ерөнхий хороо ч гэдэг юмуу, тухайн нам дотоод дүрэм нь яг энэ албан ёсны бүртгэлтэй дүрэм нь мөн юм байна. Энэ дүрмийнхээ хүрээнд явсан уу, үгүй юу гээд зарим нэгийг шалгахад хэрэгтэй гэж оруулж ирсэн юм. Одоо эргээд хасахаар олон намуудын зарим нь урьд өмнөх сонгуульд хариуцлагагүй байдаг байсан. Дүрмээ янз, янз болгочихоод манай дүрэм ийм гээд байдаг. Тэр нь үнэн үү, зөв үү гэхээр заавал Сонгуулийн хороо, Дээд шүүхээс нь давхар авах болчихоод байдаг юм. Тэгж бодсон юм. Энэ дээр шаардлагагүй, заавал Нотариатын хуульд захирагдах ёстой гээд байгаа юмуу?

Д.Лүндээжанцан: -Нотариатын хуульд хориглосон юмуу?


Ж.Сүхбаатар: -Хориглоогүй бол нэмээд оруулж болно шүү дээ.  Үүнийг нээлттэй орхичихъё. 

Д.Лүндээжанцан: -Сонгуулийн ерөнхий хороо, эсвэл Дээд шүүхээс л авч таарах нь байна шүү дээ.

Ж.Сүхбаатар: -Харин тэгээд, дахин, дахин ажил болсноос намууд нь хариуцлагатай, Дээд шүүхэд бүртгүүлсэн манай дүрэм бол энэ гээд нотариатаар гэрчлүүлэхээр нотариат Дээд шүүхийнхтэй тулгаж байгаад л хийчихнэ шүү дээ.

Н.Энхболд: -Тэгвэл саналаа хураагаад унагаад л явъя. Нэг юм ч гэсэн шийдээд явъя.

Ж.Сүхбаатар: -Нам, эвслүүдэд зовлон бол байхгүй шүү дээ. Сонгуульд оролцох гэж байгаа болохоор дүрмээ гэрчлүүлнэ биз дээ. Энэ саналыг дэмжиж байгаа гишүүд гараа өргөнө үү.
Зөвшөөрсөн

3

Татгалзсан

9

Бүгд


12

Гишүүдийн олонхийн саналаар дэмжигдсэнгүй.
10.Төслийн 23.4.4 дэх заалтын “өмнөх сонгуулиас хойшхи хугацаанд” гэснийг “сүүлийн нэг жилийн хугацаанд” гэж өөрчлөх  гэсэн саналыг дэмжиж байгаа гишүүд гараа өргөнө үү.

Зөвшөөрсөн

11

Татгалзсан

1

Бүгд


12

Гишүүдийн олонхийн саналаар дэмжигдлээ.

11.Авилгын эсрэг хуулийн 10.3 дахь хэсэгтэй нийцүүлж төслийн 29.5 дахь хэсгийн “29.2.3” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
12.Төслийн 27.4.2 дахь заалтын “улс төрийн хуйвалдаан зохион байгуулах” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

5

Бүгд


12

Гишүүдийн олонхийн саналаар дэмжигдлээ.
13.Төслийн 27.4.4 дэх заалтыг хасах гэсэн саналыг  дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
14.Төслийн 29.7 дахь хэсгийг дараахь байдлаар өөрчлөн найруулах: 
“29.7.Бие даан нэр дэвшигчийг дэмжсэн сонгуулийн эрх бүхий иргэний мэдээлэл үнэн зөв эсэхийг тойргийн хороо улсын бүртгэлийн асуудал эрхэлсэн төрийн захиргааны байгууллагын гаргасан сонгуулийн эрх бүхий иргэдийн нэрийн жагсаалт, оршин суугаа газрын хаягийн бүртгэлтэй түүвэрлэн тулгах буюу шаардлагатай бол тухайн иргэнтэй уулзаж нягтлан шалгах бөгөөд уг ажлыг салбар хороогоор, салбар хороогүй бол хэсгийнхороогоор гүйцэтгүүлж болно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

2

Бүгд


12

Гишүүдийн олонхийн саналаар дэмжигдлээ.
15.Төслийн 36.2 дахь хэсгийн “ухуулах байр ажиллуулах” гэсний дараа “, самбар байрлуулах” гэж нэмэх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
16.Төслийн 36.9 дэх хэсэгт “Ийнхүү хуваарилсан цагийг бусад нам, эвсэл, нэр дэвшигчид шилжүүлэхийг хориглоно.” гэж нэмэх гэсэн саналыг дэмжиж байгаа гишүүд гараа өргөнө үү.

Д.Очирбат: -Нэг зүйл асууя. “Хуваарилсан цагийг бусад нам, эвсэлд” гэж байна. Тэгээд нэр дэвшигчид гээд. Нам дотроо нэр дэвшигч нар хоорондоо шилжүүлж болно шүү дээ.

Н.Энхболд: -Ажлын хэсгээс болохгүй гэж оруулж байгаа юм.

Ж.Сүхбаатар: -Нам хуваарилсан цаг байлаа гэхэд тэр нам бусад нам, эвсэлд шилжүүлэхгүй гэхээр нам нь дотроо нэр дэвшүүлэгчиддээ шилжүүлж болох тал гарах байх. Энд хоёр сонгууль явна шүү дээ. Мажоритари, пропорциональ гээд. Тэгэхээр нам нэр дэвшигчдэд цаг олгоод байж байхад тэр цагийг нь нэр дэвшигчид өөр хоорондоо шилжүүлэхгүй гэж байгаа. Намын цагийг Н.Энхболд дарга тодруулаад хэлье.

Н.Энхболд: -Бүгдэд нь ижил, тэгш нөхцөл байлгая гэсэн үүднээс тэгж байгаа юм. Тэгэхгүй, нам дотроо энэ нь сурталчилгаа багатай, энд нь илүү хэрэгтэй гэж бодвол тэнцүү бус байдал үүсгэхгүйн үүднээс нэр дэвшсэн бол бүгд адил эрхтэй, адил статустай, адил байр суурьтай, эзлэх орон зайтай. Тэгээд нөхцөлийг нь адил байлгая гэсэн үүднээс нам дотроо ч нэр дэвшигч хоорондоо шилжүүлэхгүй байх нь зүйтэй юм гэсэн санаагаар оруулсан юм.

З.Алтай: -Авсан цаг дээрээ өвчтэй, гадаад явсан байдал үүсвэл яах вэ?

Н.Энхболд: -Сонгууль болж байхад гадаад явчихвал тэр цаг нь.

Ж.Сүхбаатар: -Тэр цаг нь cancel болоод дараагийн юмнууд ороод ирлээ гэхэд тэр цаг дээр чинь нэмэгдэхгүй гэсэн санаа шүү дээ.
17.Төрийн албаны тухай хуулийн 10.6-тай нийцүүлж төслийн 36.12.16 дахь заалтыг дараахь байдлаар өөрчлөн найруулах: 
“36.12.16.Сонгуулийн сурталчилгаанд улс төрийн албан хаагчаас бусад төрийн албан хаагч болон насанд хүрээгүй хүүхэд аливаа хэлбэрээр оролцох, тэдгээрийг татан оролцуулах;” гэсэн саналыг дэмжиж байгаа гишүүд гараа өргөнө үү.

Д.Одхүү: -Хүн өөрөө хүсээгүй байхад хүүхэд ороод ирэх магадлал их. Шийтгэл гэдэг юмуу, хариуцлага нь айхтар сүрхий байгаа шүү дээ. Зүгээр торгохоос гадна бүр эрүүгийн хариуцлага хүлээлгэх юм байгаа. Жишээлбэл, ярилцлага хийгээд зогсож байхад хүүхэд хүрээд ирвэл яах юм бэ? Өөрөө гарч зугатаах юмуу, эсвэл хүүхдүүдийг хөөгөөд явуулах юмуу? Хүүхэд гэдэг дээр “зохион байгуулалттайгаар” гэсэн санаагаар дэмжиж болж байна. Түүнээс биш, санамсаргүй байдлаар бол энэ маш хэцүү заалт. “Зохион байгуулалттай” гэсэн найруулгын үг орж болохгүй юу?

Өөрөөр хэлбэл, төрийн албан хаагчийг оруулж болохгүй гэдгээр нь найруулчихаад, “насанд хүрээгүй хүүхэд болон бусад хүмүүсийг аливаа зохион байгуулалттайгаар энэ ажилд оруулах” гэх. Зохион байгуулалттай гэдэг нь өөрөө санаачилж, зохион байгуулалт гэдгийг нэмж оруулахгүй бол энэ маш эвгүй, хүнд заалт гэж би хэлэх гээд байгаа юм.

Н.Энхболд: -Сонгуулийн сурталчилгаанд гэдгийг нь бид тэр утгаар нь. Сурталчилгаа чинь өөрөө зохион байгуулалттай л явах ёстой шүү дээ. Хүүхэд өөрөө юм яриад гүйвэл яах ч арга байхгүй шүү дээ. Саяын өөрийн чинь хэлсэн жишээ шиг телевизээр нэвтрүүлэг  хийж байхад хажуугаар гүйгээд гараад ирвэл тэр хүүхдийг шийтгэлтэй биш дээ. Сурталчилгаа хийнэ гэдэг чинь зохион байгуулалттай, зорилготойгоор явуулахыг л бид хориглож байгаа юм.

Д.Одхүү: -Хүүхэд аливаа хэлбэрээр оролцох гэдэг чинь аюул болж байгаа юм. Аливаа хэлбэрээр оролцох гэдэг чинь саяын хэлж байгаа. Тэгэхээр би аливаа хэлбэрээр биш, “хүүхдүүдийг зохион байгуулалттайгаар татан оролцуулах” гэсэн найруулгын томъёолол оруулж болох уу гэж хэлээд байгаа юм.

Н.Энхболд: -Болохгүй ч юм байхгүй л дээ.

Д.Одхүү: -Цэцэг бариад тайзан дээр гараад ирж мэдэх байхгүй юу. Тэгвэл яах вэ?

Н.Энхболд: -Цэцэг бариулаад туулгуулч ч бас мэднэ.

Д.Одхүү: -Тэгэхээр өөрөө тайзны араар гүйж оролтой биш, эсвэл хүүхдийг түлхэж унагаалтай биш.

Н.Энхболд: -Д.Одхүү гишүүн ээ, наадахыг чинь тийм санааг бид тусгая.

Д.Одхүү: -Би протоколд найруулгаар оруулж байгааг нь дэмжье. Гэхдээ зохион байгуулалттайгаар.

Ж.Сүхбаатар: -Таны хэлдгээр цэцэг, навч өгөөд хүүхэд ирвэл сонгуулийн сурталчилгаа гэж үзэх үү, үгүй юу? Телевизээр гаргахгүй гэсэн цаад утга нь давхар байх. Хүүхэд айлд очоод “ахаа май” гээд гүйгээд алга болчихдог. Тэр дотор юм байж болох байх.

Н.Энхболд: -Санааг нь авчихъя.

Ж.Сүхбаатар: -Таны санааг аваад, энэ саналыг дэмжиж байгаа гишүүд гараа өргөнө үү.

18.Төслийн36.20 дахь хэсэгт “торгох ба энэ хуулийн” гэсний дараа “36.12.16-д заасныг зөрчсөн төрийн албан хаагчийг төрийн албанд нэг жилийн хугацаанд эргэн орох эрхгүйгээр халах” гэж нэмэх саналыг дэмжиж байгаа гишүүд гараа өргөнө үү.

Д.Одхүү: -Яагаад ийм зөөлөн болчихов? Төрийн албан хаагч ганцхан жил эрсдэл хийгээд сонгуулийн юунд ч орж болохоор байгаа шүү дээ. Үүнийг төрийн албанд оруулахгүй л байх ёстой. Энэ чинь жудаггүй л асуудал. Тийм учраас төрийн алба бол төрийн албаараа, улс төр нь улс төрөөр. Үүнийг нэг жил гэж манжлах шаардлага байхгүй гэж бодож байна.

Н.Энхболд: -Тал, талаас нь бодсон юм.

Д.Одхүү: -Нэг жил гэдэг чинь юу ч биш шүү дээ. 

Н.Энхболд: -Тэгэхээр хоёр жил гэхээр их үү, гурав гэхээр багадах уу гээд. Бүх насаар нь халах тухай яриагүй. Жил, жилээр ярьж байгаад бид нар гурав байх уу, хоёр байх уу гээд. Яагаад гурав, яагаад тав гэдгийг нь гаргах их хэцүү.

Д.Одхүү: -Би тов тодорхой хэлчихье. Манай сонгуулиудад төрийн албан хаагчдад ичих нүүргүйгээр ордог нь үнэн юм. Тэгээд нэг аюул байгаа нь, гишүүдээс санаачлаад Сонгуулийн хууль зөрчсөн тохиолдолд Эрүүгийн хуулиар хариуцлага хүлээлгэнэ гээд орчихсон, дэмжигдээд хэлэлцээд явж байгаа хууль байгаа. Ийм юм явж байгаа тохиолдолд төрийн албан хаагчдын толгойг илээд ч юмуу, сонин болчихоод байна. Үүнийгээ ямар нэгэн байдлаар үүнтэйгээ холбож өгөхгүй юмуу гэж асуумаар байна.

З.Энхболд: -Эрүүгийн хуулийн хоёр өөрчлөлт хоёулаа өргөн баригдаад одоо хэлэлцэх эсэх нь шийдэгдсэн байгаа. Нэг нь 131.1-ийн нэмэлт. Тэр нь тодорхой албан тушаал эрхлэх эрхийг нь хугацаагүйгээр хасах, эсвэл хугацаатай хасах хоёр сонголттой байгаа. Нөгөө хууль нь төрийн эсрэг гэмт хэрэгт тооцоод, зохион байгуулсан хүмүүсийг 8-15 жилээр шийтгэхээр ийм байгаа юм. Тэнд байгаа хугацаа энэ хуулинд давхар ормоор байгаа юм. Эрүүгийн хуулийн дагуу шийднэ гээд хаячихгүй бол энд бид нар шүүхээр оногддог ялыг хэн оноох нь тодорхойгүй батлах гээд яваад байгаа юм. Тэгэхээр Эрүүгийн хуулийн холбогдох заалтын дагуу тэр хүн тодорхой албан тушаал эрхлэх эсэхээ шүүхийн шийдвэрээр хасна гэсэн үг. Хуульд заасны дагуу.

Ж.Сүхбаатар: -Би тайлбар хийе. Ялгаатай юмнууд яриад байна. Энэ төслийн 54.2 дээр Сонгуулийн хууль тогтоомж зөрчсөн үйлдэл, эс үйлдэл нь гэмт хэргийн бүрэлдэхүүнтэй бол гэм буруутай этгээдэд Эрүүгийн хуулийн 130, 131 дүгээр зүйлд заасан эрүүгийн хариуцлага хүлээлгэнэ гэж байгаа.

Нөгөө талаас хоёр, гурав, дөрвөн жилээр хасдаг асуудал бол ердийн хуулиар шийдэгддэггүй. Эрүүгийн хууль дээр тодорхой албан тушаал эрхлэх эрхийг хасах асуудал бол хүнд гэмт хэргийн шинжтэй асуудалд орж ирж байгаа юм.

Гуравдугаарт ямар асуудал байна вэ гэвэл Д.Одхүү гишүүний саяын хэлээд байгаа асуудал дээр 36.12.16 буюу бидний санал хураасан “төрийн албан хаагч сонгуулийн сурталчилгаанд оролцвол таныг төрийн албанд нэг жилийн хугацаанд эргэн орох эрхгүйгээр хална” гэж байгаа юм. Төрийн албаны тухай хуульд зааснаар төрийн жинхэнэ албан хаагч хүн төрийн албаны хариуцлагын нэг том хэлбэр бол нэг жилийн хугацаанд эргэж орох эрхгүйгээр халагддаг юм. Одоогийн зөрчлийн байдлыг аваад үзвэл сахилгын шинжтэйгээр, 36.12.16 буюу төрийн албан хаагч сонгуулийн сурталчилгаанд оролцоно гэдэг нь гэмт хэрэг биш юм.

З.Энхболд гишүүн, бусад хүмүүсийн яриад байгаа юм бол мөнгө, бусад юмтай холбоотой болоод явчихаж байгаа юм. Энэ бол сурталчилгаанд өөрөө ороод сурталчилгаа хийгээд явах асуудал дээр хариуцлагын нэлээн том хэлбэр таарч байгаа юм.

36.20 дээр “зохих хороо нь хуулийн хариуцлага хүлээлгэх эрх бүхий байгууллагад шилжүүлнэ” гэж байгаа юм.

Д.Лүндээжанцан: -Би нэг зүйл тодруулъя. Бид хуулийн төслийг өргөн барихдаа бүлэг, бүлэг дээр нь хариуцлагыг нь хийчихсэн шүү дээ. Энэ бол сонгуулийн сурталчилгаанд төрийн албан хаагч оролцох л асуудал. Сонгуулийн дүнг будлиантуулж байгаа бол гэмт хэрэг болоод халагдаад явна. Сонгуулийн дүн гаргаж байхад будлиад хариуцлага алдвал халагдана. Энэ чинь дотроо олон янз байгаа юм. Төрийн сахилгын арга хэмжээ, захиргааны арга хэмжээ, эрүүгийн хариуцлага зэрэг чинь давхар. Сонгуулийн сурталчилгаанд санамсаргүй оролцсон хүний тухай асуудал шүү дээ. Ер нь хатуурч байна. Нэг найз нь гуйгаад, машинаараа хүргээд өгсний төлөө, төрийн албанаас нэг жилийн хугацаанд эргэж орохгүй халагдлаа гэхэд насаараа. Төрийн албанд дахиад орно гэдэг бол амаргүй асуудал шүү дээ. Тэр хүний амь, хувь заяаг шийдээд сонгуулийн дүнг гаргахад будлиантуулаад зохиогоод бичээд, хүний юмыг тоолбол эрүүгийн гэмт хэрэг. Ийм хоёр ялгаатай юм байна.

Д.Одхүү: -Би наадахыг чинь ойлгож байгаа. Д.Лүндээжанцан дарга аа, би яг төрийн албан хаагчдын сонгуулийн сурталчилгаанд орох тухай л ярьж байна. Түүнээс тоо будлиулах биш. Хамгийн энгийн жишээ, сонгууль бол ихэвчлэн нэлээн олон Засаг дарга нар оролцдог. Засаг дарга нар өөрсдөө нэр дэвшдэг, Тамгын газар нь тэр чигээрээ өөр, өөрийнхөө чиглэлээр, өөр өөрийнхөө албан дээр очиж тэр хүнийхээ менежер болж ажилладаг нь нууц биш. Би үүнийг чинь л жудаггүй юм гээд байгаа юм. Тэгвэл төр барьж байгаа юмуу, олонхи нь тэнд ажиллаж байгаа, төрийн албанд нөлөөтэй дор нь байгаа ажилчдыг өөртөө татах гэдэг чинь заавал будлиантуулах юмуу, заавал  хууль зөрчихдөө биш, угаасаа жудаггүй харагддаг байхгүй юу. Тийм учраас бид яах гэж төрийн алба, улс төрийн албыг холдуулж байгаа вэ гэвэл нэг жил багадна. Дор хаяж нэг сонгуулийн жил.

Ж.Сүхбаатар: -Тэр чинь эрүүгийн хариуцлага болоод явчихна шүү дээ. 

Д.Одхүү: -Тэр чинь ямар ч юм будлиулахгүй, Ж.Сүхбаатарыг дэмжээрэй гээд төрийн албан хаагч явж болохгүй.

Ж.Сүхбаатар: -Халчихаж байгаа шүү дээ.

Д.Одхүү: -Халаад, ганцхан жил гэдэг чинь.

Ж.Сүхбаатар: -Халагдаад, автоматаар орж ирэхгүй. Шалгалт гээд.

Д.Одхүү: -Манайд яаж ордгийг би сайн мэднэ.

Н.Энхболд: -Миний хэлэх гэснийг Ж.Сүхбаатар дарга хэлчихлээ. Бид хэргийн хүнд, хөнгөн зэргээс нь харж үзэж байгаа. Нэг жил төрийн албанаас халагдана гэдэг бол нэг жил ажилгүй байх тухай асуудал биш. Нэгдүгээрт, ажилгүй болно. Хоёрдугаарт, нэр хүндийн асуудал. Гуравдугаарт, дахиад тэр хүнэхнээсээ төрийн албанд яаж орох вэ, тэр хэмжээний шалгалт өгч байж орох юм. Жишээлбэл, дүн будлиантуулахаас арай наагуур, эрүүгийн хариуцлага гэж тооцож болохгүй, гэтэл нэг хүн тэрийг тийш нь аваачаад өгчих гэдэг нь санаатай, санамсаргүй, зохион байгуулсан байж ч болно. Арай хатуудах юм даа гэж ярьж байгаад. Гэхдээ бид ажлын хэсэг дээр ярьж байснаар  бол энэ их том шийтгэл.  Эрүүгийн хэрэг нь тусдаа заалтуудаар яваад өгнө. Саналаа хураагаад шийдье. Олонх нь дэмжвэл тэр биз, дэмжихгүй бол.
Д.Одхүү: -Нэгээс дөрвөн жил гэсэн байдлаар орж болох уу?

Ж.Сүхбаатар: -Болохгүй гэдгийг нь би хэлээд байгаа нь, төрийн албанд нэг жилийн хугацаанд эргэж орох эрхгүй гэдэг нь нэг жилийн хугацаанд халж байгаа юм биш. Зүгээр л ажлаас халж байгаа юм. Гэхдээ нэг жилийн хугацааны дотор чи хаана ч, бүр төрийн албанд орох боломжийг нь хаачихаж байгаа юм. Таны хэлдэг хоёр, гурав, дөрвөн жил бол эрүүгийн хариуцлага болоод явчихна.

Д.Одхүү: -Эрүүгийн хариуцлага биш, тэр чинь ажилд орохынхоо өмнө.

Ж.Сүхбаатар: -Ажлаас халж байгаа юм.

Д.Одхүү: -Миний буруу, зөвийг ярихгүйгээр санал хураалтаар явъя.

З.Энхболд: -Горимын санал гаргая. 36.20-д ажлаас халах тухай оруулах гэж байгаа бол үүнийг 20, 21 гэж хуваамаар юм байна. Торгох ялтай, нэр дэвшигчийг хасдагтай хамт орчихсон байна. Техникийн хувьд уншигдахгүй байна.

Д.Одхүү гишүүний саналыг ингэж тусгаж болохгүй юу гэсэн санал байна. Сонгууль дөрвөн жилийн хугацаатай явж байгаа. Тэр хүн сонгуульд оролцвол дөрвөн жилдээ ажилд орох эрхгүй.

Ж.Сүхбаатар: -Тэгэхээр л эрүүгийн хуулийн хариуцлага л болчих.

З.Энхболд: -Эрүүгийн хууль хүрэхгүйгээр. Энэ чинь эрүүгийн хариуцлага хүлээлгэхээргүй бол гэдэг гарц бас байхгүй байна. Тэр жижүүрийн үг бас байх ёстой шүү дээ.

Ж.Сүхбаатар: -Эрүүгийн хариуцлага хүлээлгэхээргүй бол гэдэг нь хойно байгаа л даа.

З.Энхболд: -Байхгүй л дээ. Одоо 36.20 дотроо оруулж өгнө л дөө.

Ж.Сүхбаатар: -Санал хураая. Гэхдээ энэ логик ойлгомжтой асуудал шүү дээ. Хууль зүйн хариуцлага гээд тодорхой юм байгаа.

З.Энхболд: -Эрүү нь өөрөө чангарсан учраас эрүүгээ дагаад энэ хугацаагаа нэмэхэд.

Д.Одхүү: -Чиний ярьсан юм ямар ч логикгүй юм байна, за.

Ж.Сүхбаатар: -Логикгүй юмыг би логикгүй л гэж хэлнэ шүү дээ. Эхлээд та ойлго. Ажлаас халчихаад. Хоёрдугаарт дөрвөн жил тэр хүнийг төрийн албанд орж ирэхгүй эрхийг нь хасна гэдэг чинь хоёр хариуцлага болж байгаа юм. Нэг хүнд хоёр хариуцлага ноогдуулж болдоггүй юм.

Д.Одхүү: -Хүний саналыг тайлбарлах эрх чамд байхгүй.

Ж.Сүхбаатар: -Та зарчмын зөрүүтэй санаа томъёолчих. Эхлээд санал хураалтаа явуулъя. Энэ дэмжигдвэл таны саналаар хураах боломжгүй болно.

Төслийн 36.20 дахь хэсэгт “торгох ба энэ хуулийн” гэсний дараа “36.12.16-д заасныг зөрчсөн төрийн албан хаагчийг төрийн албанд нэг жилийн хугацаанд эргэн орох эрхгүйгээр халъя” гэж нэмэх. Гэхдээ тэр дээр З.Энхболд гишүүний хэлдгээр 36.20-иос тусгайлаад 36.21 гэж хийж болно гээд, ажлын хэсгийн саналыг дэмжиж байгаа гишүүд гараа өргөнө үү.

Д.Одхүү гишүүн та томъёолчих. Одоо хураая.

Н.Энхболд: -Нэг жил гэдэг нь дэмжигдлээ шүү дээ.

Д.Одхүү: -Нэг сонгуулийн хугацаанд гэсэн санал оруулаад, хэрвээ дэмжигдэхгүй бол.

Ж.Сүхбаатар: -Нэг сонгуулийн хугацаанд.

Д.Лүндээжанцан: -Жирэмсний амралт аваад буцаад ирж байгаа юм биш шүү дээ. Энэ бол халагдчихаж байгаа юм.

Ж.Сүхбаатар: -Саяын энэ асуудал чинь 36.12.6-г зөрчсөн бол эргэж орох эрхгүйгээр хална гээд дэмжигдчихлээ. Гэтэл яг энэ дээр чинь.

Н.Энхболд: -Дэгээрээ ингэнэ шүү дээ. Ажлын хэсгээс оруулсан санал дэмжигдчихлээ. Д.Одхүү гишүүн болохоор дөрвөн жил болгоё гээд байна. Ажлын хэсгийн саналыг дэмжсэн учраас тэр дээрээ цөөнх болоод дахин санал хураагаад.

Ж.Сүхбаатар: -18 дахь санал дээр цөөнх болсон гээд дахин санал хураалгах шаардлага байхгүй л дээ.

19.Төслийн 39.1 дэх хэсгийн “Сонгуулийн ерөнхий хороонд” гэснийг “Сонгуулийн ерөнхий хороо болон Үндэсний аудитын газарт” гэж өөрчлөх саналыг дэмжиж байгаа гишүүд гараа өргөнө үү.

20.Төслийн 41.3 дахь хэсгийн “энэ хуулийн 41.2-т заасан” гэсний өмнө “бие даан нэр дэвшигч” гэж нэмэх.

21.Төслийн “Санал хураалт явагдсан өдрөөс хойш зардлын тайланг гаргах хүртэлх хугацаанд энэ хуулийн 39.1-д заасан дансанд аливаа хөдөлгөөн хийхийг хориглоно.” гэсэн 41.6 дахь хэсгийг хасах.

Д.Одхүү: -Сонгуулийн дансанд орсон мөнгөнөөс үлдэгдэл гараад, балансаа гаргаад шалгуулсны дараа үлдэгдэл мөнгөө авах эрх нь хэзээ, яаж нээгдэх юм бэ?

Н.Энхболд: -Бид ажлын хэсэг дээр ярьж байгаад Аудит шалгаж, дүгнэлт хийгээд зөв болсон байна гэсэн тэр хооронд.

Д.Одхүү: -Энэ чинь бүр “хориглоно” гэсэн байгаа шүү дээ.

Н.Энхболд: -Харин, аудитаа л хурдан хийлгэх хэрэгтэй байхгүй юу.

Д.Одхүү: -Аудит хийлгэсний дараа үүнийг хийж болно гэсэн заалт нь байгаа биз?

Н.Энхболд: -Үндсэн заалт нь “41.3.Нам эвсэл энэ хуулийн 41.2.-т заасан сонгуулийн зардлын тайландаа аудит хийлгэж дүгнэлт гаргуулсан байна.” гэж байгаа. 

Ж.Сүхбаатар: -Хаах гэж байсныг нь хасчихаар чинь нээгдээд, таны хэлдгээр юм авах бололцоотой болчихож байгаа юм.

Д.Одхүү: -За, ойлголоо.

22.Төслийн 41.9 дэх хэсгийн “торгох ба 41.6-д заасан хугацаанд хийсэн гүйлгээтэй тэнцэх хэмжээний хөрөнгийг өөрийнх нь хөрөнгөөс гаргуулж, улсын орлого болгоно.” гэснийг “торгоно.” гэж өөрчлөх.
Д.Лүндээжанцан: -Хичээн олон юм хийж байгаад заасан хугацаанд гүйлгээтэй тэнцэх хөрөнгийг өөрийнх нь хөрөнгөөс гаргуулж, улсын орлого болгоно гэснийг “торгоно” гэж өөрчилнө гэдэг бол ойлгомжийн хувьд тийм байна шүү  дээ. Торгох ба гүйлгээтэй тэнцэх хэмжээний хөрөнгийг гаргуулж торгоно” гэх юмуу. Ажлын хэсэг үүнийгээ нягтлаад харчих.

Н.Энхболд: -Тэгье.

Ж.Сүхбаатар: -Энэ саналыг дэмжье.

23.Төрийн байгуулалтын байнгын хороогоор 5 дугаар сарын 4-ны өдөр оруулсан саналын 29 дүгээр саналын 43.14 дэх хэсгийн “өгнө” гэснийг “өгөх үүрэг хүлээнэ” гэж өөрчлөх /Байнгын хорооны хуралд Д.Одхүү гишүүний гаргасан санал/.

Н.Энхболд: -Түрүүн санал хураалгасан юмаа дахин баталгаажуулж нэмж байгаа юм.

Ж.Сүхбаатар: -Санал хураая. 

24.Төрийн байгуулалтын байнгын хороогоор 5 дугаар сарын 4-ны өдөр оруулсан саналын 29 дүгээр саналд дор дурдсан агуулгатай хэсэг нэмэх: 

“43.15.Энэ хуулийн 43.13-т заасны дагуу сонгуулийн хорооны бүрэлдэхүүний олонхи нь гарын үсэг зурсан тохиолдолд сонгуулийн хороо саналын хуудсыг хүлээн  авсанд тооцно.”
Д.Загджав: -Асуулт байна. Сонгуулийн хороо дарга, нарийн бичгийн даргагүй байх юмуу? Тухайлбал, дарга, нарийн бичгийн даргаа үгүйсгэх нь байна шүү дээ. Сонгуулийн хорооны гишүүдийн олонхийн гишүүд гарын үсэг зурснаар.

Н.Энхболд: -Нарийн бичгийн дарга нь байгаа. Гишүүд бүгд адилхан эрхтэй. Тэд нар зохион байгуулах үүрэгтэй болохоос, ямар нэгэн давуу эрх эдлэх ёсгүй дарга нь зурахгүй бол болохгүй гэсэн байдлаар бид асуудалд хандаагүй юм. Тийм учраас олонхи нь шийдчихсэн бол дарга нь зугатаад явчихсан байсан ч хорооны шийдвэр хүчинтэй байна. Урьд өмнө бас энд, тэнд гарч байсан маргаантай асуудлуудаас сургамж авсан маягаар ийм заалт оруулж байгаа юм.

Д.Лүндээжанцан: -Саналын хуудас хүлээн авсан байдлаар л.

Д.Загджав: -Энэ чинь саналын хуудас хүлээн авснаар сонгуулийн дүнг хүлээн зөвшөөрсөн гэсэн үг л дээ.

Н.Энхболд: -Биш ээ, шинэ хуудас ирж байхад.

Д.Загджав: -За.

Д.Лүндээжанцан: -Бөөнөөрөө байлцаж байгаад авдаг юм билээ.

Ж.Сүхбаатар: -Энэ хэсгийг нэмье гэсэн саналаар санал хураалт явуулъя.

25.Төслийн 44.2 дахь хэсгийн “тэмдэглэнэ.” гэснийг “тэмдэглэж, тэдгээр саналын хуудсыг битүүмжилсэн дугтуйтай нь тусгай хайрцагт хийнэ.” гэж өөрчлөх. 

26.Төслийн 46.2 дахь хэсгийн “саналын нэг хуудас авч” гэснийг “саналын хоёр хуудас авч” гэж өөрчлөх.

27.Төслийн46.10 дахь хэсгийн “саналыг” гэсний дараа “тэдгээрийн эсхүл холбогдох байгууллагын бичгээр гаргасан хүсэлтийг үндэслэн” гэж нэмэх.
Н.Энхболд: -Тайлбарлая. Сонгогч бүр биеийн эрүүл мэндийн байдлын улмаас санал авах байранд өөрийн биеэр хүрэлцэн ирж чадахгүй гэсэн тохиолдолд зөөврийн хайрцгаар авах тухай санал. Тэрийг “биеийн эрүүл мэндийн байдлын улмаас санал авах байранд хүрэлцэн ирж чадахгүй дараах сонгогчийн саналыг тэдгээрийн, эсхүл холбогдох байгууллагын бичгээр гаргасан саналыг үндэслэн” гэж нэмье гэж байгаа юм.

З.Энхболд: -“Тэдгээрийн” гэхээр чинь эмнэлэг хэрэггүй, өөрөө л хүсэлт гаргачихвал болчих гээд байна шүү дээ. Хол байдаг сонгогчид залхуураад ирэхгүй гэхээрээ өргөдөл гаргаад ирж ав гээд суугаад байдгийг хаах хэрэгтэй шүү дээ. Үнэхээр ирж чадахгүй л бол очиж авахаас биш, хол явахаас залхуурч байгаа хүний саналыг.

Н.Энхболд: -Эрх биш, тэр хүмүүс “хол учраас очиж чадахгүй нь” гэхгүй байх л даа.

З.Энхболд: -Тэгдэг юмаа.

Ж.Сүхбаатар: -З.Энхболд гишүүн ээ, доод талд нь дөрвөн шалтгаан байна. 

1/биеийн эрүүл мэндийн байдлын улмаас санал авах байранд өөрийн биеэр хүрэлцэн ирж чадахгүй.

Д.Одхүү: -Харин тэгэхээр “миний толгой өвдөөд байна” гээд ирдэггүй.

З.Энхболд: -Эмч нарын зөвлөлгөөний бичигтэй байвал болж байна. Тэгэхгүй, “би өнөөдөр очмооргүй санагдаад байна, хол санагдаад байна, надад ирж ав” гээд байдаг хүн гардаг. “Тэдгээрийн” гэдгийг аваад.

С.Ламбаа: -Холбогдох байгууллагын бичгээр гаргасан хүсэлтийг үндэслэн гээд хийчихгүй юу.
Ж.Сүхбаатар: -Тэгэхээр иргэдийн өмнөөс заавал холбогдох байгууллага нь. “Тэдгээрийн” гэхээр сонгогч саналаа ирүүлэх тухай асуудал байгаа биз дээ? 46.10-ын доор ганц эмнэлэг биш, 46.10.1 нь эмнэлгийн хэсэг, бусад нь нийтийн дайчилгаанд хамрагдан ажиллаж байгаа.
Н.Энхболд: -Гэхдээ энд яриад байгаа юманд бас санаа байна. Яагаад гэвэл “тэдгээрийн” гэдэг үгийг хасвал хүн ямар ч хамаагүй шалтгаанаар “би очиж чадахгүй” гэж бичих юмыг нь хаая. Жишээлбэл, эмнэлгийн бичиг байвал эмнэлгээс нь авчихна, нийтийн дайчилгаанд явж байгаа бол онц байдлаас нь авъя, баривчлагдсан байвал сэргийлэхээс нь авъя, нөгөөг нь шүүхээс авъя гэсэн тийм л санаа байна шүү дээ. Санал авах байранд хүрэлцэн ирж чадахгүй гээд хүндэтгэн үзэх шалтгааныг  нь холбогдох байгууллагаас бичгээр баталгаажуулсан гэсэн санаа оруулаад, бид үүнийг найруулчихъя. 

З.Энхболд: -Зөвхөн өөрийнх нь хүсэлт хангалттай биш гэсэн. Компани байж болно шүү дээ. Оюу толгой, Таван толгойд ажиллаж байгаа хүмүүсийн саналыг яаж авах юм бэ? Компанийнхаа бичгээр л авна шүү дээ.

Н.Энхболд: -Тэндээ саналаа өгч болно л доо. Өөрөө хүндэтгэн үзэх шалтгаангүйгээр л, өөрөө санал гаргахыг нь хааж байгаа санал юм.

Ж.Сүхбаатар: -Энэ бол зөөврийн санал шүү дээ. Шилжилт, хөдөлгөөний санал биш. 
Н.Энхболд: -46.10-ыг ингэж найруулъя. Дараах шалтгаануудаас болж санал авах байранд хүрэлцэн ирж чадахгүй сонгогчдынхыг холбогдох байгууллага нь баталгаажуулсан байх тухай найруулаад, араас нь энэ дөрвийг заачихъя.

Ж.Сүхбаатар: -Саяын асуудлаар нь найруулъя гэсэн санал хураая. 

27 дахь саналыг ажлын хэсгийн ахлагчийн дурдсан ёсоор өөрчлөн найруулж, нэмье гэж шийдлээ.

28.Төслийн46.11 дэх хэсгийг дор дурдсан байдлаар өөрчлөн найруулах: 

“46.11.Энэ хуулийн 46.10-т заасан хүсэлтийг санал авах өдрөөс таваас доошгүй хоногийн өмнө гаргах бөгөөдхэсгийн хороо зөөврийн битүүмжилсэн хайрцгаар саналыг нь авах сонгогчдын нэрийн жагсаалтыг тусад нь гаргаж, нэрийн жагсаалт, санал авах чиглэл, хуваарийг хуралдаанаараа хэлэлцэн батална.” гэдэг дээр санал хураалт явуулъя.

29.Төслийн47.1 дэх хэсгийг дор дурдсан байдлаар өөрчлөн найруулах: 

“47.1.Хэсэгт санал тоолох ажиллагааг 20.00 цагт эхэлж, ажиглагч, хэвлэл мэдээллийн байгууллагын төлөөлөгчдийг байлцуулан ил тод, нээлттэй явуулна.”
Энэ дээр шууд санал тоолох ажиллагааг 20 цагт эхэлж гэхээр яах вэ? Заримдаа энэ дээр ийм асуудал гардаг байхгүй юу. “Бэлтгэл хангагдмагц” гэдэг үг хаашаа орчихсон билээ?

Н.Энхболд: -Тийм үг энэ төсөл дээр байгаагүй. 47.1 нь ийм заалт байна. Хэсгийн хэмжээнд нэгдсэн санал тоолох ажиллагааг 20 цагт эхэлж, ил тод, нээлттэй явуулна. Бидний нэмсэн юм нь санал тоолох. Өөрөөр хэлбэл, үндсэндээ гол санаа нь 20 цаг гэхэд санал авалт дуусна гэсэн үг. Тэрнээс хойш санал авах тооллогын ажиллагаа эхэлнэ. Яагаад энэ асуудал гарсан бэ гэвэл “нэмсэн нь” ажиглагч, хэвлэл, мэдээллийн байгууллагын төлөөлөгч.

Ж.Сүхбаатар: -Харин тийм. Энд ийм асуудал гардаг байхгүй юу. Маналжав гуай хэлээд бид анхаарч байсан юм бол 47.2-т ингэж байгаа юм. Санал тоолж, эцсийн дүн гаргах бэлтгэл хангагдмагц хэсгийн хорооны дарга гээд. Энэ дээр гарсан асуудал нь гэхээр, 20 цагт санал хураалт дууссаны дараа хэсгийн хороод санал тооллогын юман дээр бэлтгэгдээд явахаар 20 цагт эхэлдэггүй, 20 цаг 30, 40 минут, заримдаа янз бүрийн юмнаас болоод 21 цагт эхэллээ гэж бодоход, урьд нь 22 цагаа би хэлэх гэж байна. Ингээд явахаар хууль зөрчигдлөө гээд асуудал яриад байдаг ийм тал байдаг шүү дээ гэж яриад, бид хоёр энэ дээр ярьж байгаад тухайн үед бэлтгэл хангагдмагц гэж ярьж байсан. Ингэж ойлгогдохгүй бол хамаа алга.

З.Энхболд: -Асуулт байна. Автоматаар тоолчихоор 20 цагт сонгуулийн дүн гарчихсан байна шүү дээ. Саналаа өгөх явцад санал тоологдсоор байгаад 20 цаг гээд машинаа хаангуут дүн гараад ирнэ шүү дээ.

Ж.Сүхбаатар: -Санал тоолох ажиллагааг таны хэлдгээр санал хураалт эхэлсэн цагаас эхлээд санал тоолох ажиллагаа явагдаж байна гэсэн үг байна шүү дээ.

Н.Энхболд: -Гэхдээ ингэнэ шүү дээ. 20 цаг боллоо, автоматаар санал тоолдог программ дууслаа, саналын дүн гарлаа. Тэгэнгүүт шууд тэрийг дүн ингэлээ гэхгүй шүү дээ. Хамгийн наад зах нь машин нь, программ нь зөв ажилласан уу, үгүй юу гээд бас наана, цаана, зөөврийн хуудсаа авчирна, дахин тоолно, хийнэ.

З.Энхболд: -Ингэдэг юм билээ. Зөөврийн хуудсаа сонгуулиас нэг өдрийн өмнө аваад маргааш өглөө 7 цагт юм эхлэхэд төдөн хүнээс зөөвөр авсан гээд хамгийн түрүүнд уншуулчихдаг юм билээ. Тэгээд зөөврийнхийг тусад нь тоолох асуудал ингээд хаагдчихдаг юм байна. 20 цагт бүх санал тоолдог машин автоматаар цаг нь болонгуут хаагдаад өөрөө хаагдчихна. Хүн хаахгүй. Тэгээд дүнгээ хэвлээд гаргаад ирнэ /машин/. Түүнтэй хэсгийн хорооныхон танилцаад гарын үсэг зурах л ёстой.

Ж.Сүхбаатар: -Танаас би асуух гээд байгаа нь хэрвээ таны хэлдгээр автоматаар бүрэн явуулна гэвэл энэ тоолох ажиллагааг ажиглагч, хэвлэл, мэдээллийн байгууллага харна гэхээр харах юм байхгүй, автомат машинд.

З.Энхболд: -Бүтэн өдрийн турш хаачихаж байгаа юм.

Ж.Сүхбаатар:-Д.Энхбат гишүүн хэлээч. Арай мэргэжлийн талын юм.

Н.Энхболд: -47.2 өөрөө цаашаа явахаар “санал тоолж, эцсийн дүн гаргах” гээд дараа нь байгаа. Тэр “санал тоолж, эцсийн дүн гаргах” гэснийг бүр хаячихаж байгаа юм. Тоолох гэж болгоё гээд. Тэгээд энэ тухай зарлах гэхээр “санал тоолох тухай зарлах ба хэсгийн хороо уг ажиллагааг дараах журмаар явуулна” гээд араас нь бас нэг.

Д.Лүндээжанцан: -Хуулийн логик тайлбарыг ойлгомоор байгаа юм. Санал тоолох гэдэг нь 20 цагт эхэлье, хэзээ дуусах нь хамаагүй. Санал тоолох гэдэг бол юмаа эмхэлж, цэгцлэхээс авахуулаад бүгд орно. Тэрнээс, 20:00 гэхэд л юм гарч эхэлж байвал. Харин 20:00 цагтаа эхэлж байх ёстой.

Д.Энхбат: -Өдрийн турш тэр машин тоолж байгаа чинь хуулийн процесс биш л дээ. Санал цуглуулах процесс явж байгаад яг цаасан дээр хэвлээд Сонгуулийн хорооныхон авна гэдэг чинь тоолох процессыг хэлнэ.

Ж.Сүхбаатар: -Ойлголоо. Таны хэлж байгаа тийм байх. Энэ дээр, 29 дэх  санал хураалтаа явуулъя.  Дэмжиж байгаа гишүүд гараа өргөнө үү.

30.Төслийн47.2 дахь хэсгийн “тоолж эцсийн дүнг гаргах” гэснийг “тоолох” гэж, “энэ” гэснийг “санал тоолох” гэж тус тус өөрчлөх. 
З.Энхболд: -Санал тоолох гэхээр дахиад гараар тоолох тухай ойлгоод байна уу?

Н.Энхболд: -Үгүй, тийм юм яриагүй байгаа.

Ж.Сүхбаатар: -Таны хэлж байгаа асуудал дээр нэг нюанс байгаа. Энэ бол бид автоматаар тоолно гэж ойлгоод явж байгаа. Гэхдээ нэг асуудлыг би мэдэхгүй байна. Ажлын хэсгийн ахлагч юу гэх юм. Би автомат машин тоолсон бол, ажлын хэсэг дээр хэлээд байсан юм бол гар аргаар тоолохыг заавал гар аргаар тоолох уу, тоолохгүй юу. Тоолно гэхээр бэрхшээлтэй гээд Д.Энхбат зэрэг гишүүд ярьж байсан. Яагаад гэвэл олон янзын нэр дэвшигчтэй юман дотор дуудаж тоолоход хэцүү шүү дээ. Мажоритари тойрог дээр гар аргаар тоолж болж байгаа юм. Буцаад гараад ирсэн дээр нь. Пропорциональ дээр  намын списк дээр дор хаяж хорин хэдэн хүний юм байлаа гэж бодоход ялгаж тоолно гэхээр гар аргаар тоолоход амаргүй л дээ. Гэхдээ маргаан үүслээ, машин гацлаа гэхэд тэр чинь гар аргаар тоолох тийм байдал руу шилжихэд хүрэх байдал үүсэхээр байгаа юм. 

Н.Энхболд: -Ер нь ажлын хэсэг дээр барьсан гол зарчим бол төрөөс маш их хэмжээний мөнгө зараад саналыг машинаар тоолдог юмандаа оръё гээд явж байгаа. Тэгж их мөнгө зарчихаад дахиад тэрийг, албан ёсны дүн гаргахын тулд дахин гараар тоолох тухай асуудал утгагүй зүйл болох нь ээ. Тэгвэл урьд нь Иргэний шинэчилсэн бүртгэл хийсэн гээд бөөн ажил, машин авсан, сургасан, бэлдсэн өчнөөн мөнгө зарсан энэ ажил ерөнхийдөө утгагүй болно. Тэгэхээр ажлын хэсгийн хүрээнд би ингэж ойлголцсон гэж үзэж байгаа. Машинаар тоолоод гараад ирсэн дүн бол дүн. Гэхдээ машин өөрөө тоолох бол тэр хуулийн процесс биш. Эрх биш, машин дээр гарсан тоог аваад, бичээд, тийм, тийм юм гарлаа гээд. Тэр чинь бас жижиг, сажиг ажлууд гарна шүү дээ. З.Энхболд гишүүний түрүүн асуугаад байгаа юмнууд. Түүнээс машинаа харж байгаад гарсан тоог нь уншаад дүн төд гарлаа гэж хэлэхгүй. Авна, цаасан дээр бичнэ, баталгаажуулна, баримтжуулна, албажуулна. Тэр бүхэн бүгдээрээ санал тоолох гэдэг дотор багтаж орж явж байгаа. Ийм ерөнхий ойлголттой байгаа. 

Давхар тоолохын тухайд бид ажлын хэсэг дээр их ярьж маргалдсан. Жишээлбэл гацсан байвал яах вэ, эвдэрсэн байвал яах вэ, машин дунд нь зогссон байвал яах вэ гээд олон асуудал гарах юм байна. Үүнийг явцдаа дахин ярих хэрэгтэй юм байна. Тэгээд ямар машин ирэх, сургалт яаж явуулах, хөтөлбөр, программ нь ямар байх вэ гэдэгтэй холбож дахин авч үзэхгүй бол үнэхээр бодмоор асуудлууд байна гэдгийг ярьсан. 

Түрүүчийн миний хэлсэн логикоор нэгэнт ийм их мөнгө зараад ийм шийдвэр гаргасан бол үндсэндээ машинаар гарсан дүн маргаангүйгээр сонгуулийн гол дүнг гаргаж байдаг байх ёстой гэсэн ийм л ойлголц дээр явсан байгаа.

Ж.Сүхбаатар: -Энхболд гишүүний хэлсэн дээр нэмэхэд ийм асуудал байгаа шүү. Мажортари, пропорциональ хэдэн суудалтай байх, пропорциональ нь хэдэн мандаттай байх вэ гэдгээс шалтгаалаад би сайн мэдэхгүй байгаа, та нар сайн мэдээд байгаа шүү дээ. Санал тоолох автомат машинд чинь нөгөө юмнууд нь биднийхтэй хэр уялдах юм, бид пропорциональ системтэй болоод ирэхээр 76-гийн хэд нь болох юм. Тэгээд ирэхээр санал тооллогын ажиллагаан дээр магадгүй тэрнээс хамаараад санал тооллогын зохион байгуулалт дээр бага зэрэг засвар орох шаардлага үүсэж магадгүй юм.

З.Энхболд: -Манай Сонгуулийн хууль яаж гарна, түүнд төхөөрөмж үйлдвэрлэгч машин тэр дүрэм, журамд тааруулж, программ болон уншдаг  машины толгой, скайнер нь хэд байх вэ, хэдэн цэгээс унших, ар, өвөргүй унших уу гэдэг юмаа тохируулж байгаа. Тэр бол асуудал биш. Машинаар тоолдогийн бас нэг давуу тал нь ямар ч сложный саналын хуудсыг уншиж болж байгаа юм. Урт байсан ч уншина, ар, өвөргүй байсан ч уншина, хэдэн хүнээр ч бичсэн уншина. Техникийн хувьд тэр бол  асуудал биш. 

Юу асуудал болдог вэ гэвэл Филиппиний сургамж байгаа. Филиппиний хуулинд ингээд хийчихсэн юм байна. Сая Н.Энхболд даргын хэлдэг шиг. Машины эвдэрвэл гараар тоолсон дүнг зөвшөөрнө гээд хийчихсэн юм байна. Гэтэл машинаа санаатайгаар эвдээд эхэлсэн байна. 10 хувь хүртэл эвдсэн байгаа юм. Гараар тоолж, хуучин будлианаа хийхийн тулд. Филиппин явсан манай Сонгуулийн хороо, төрийн бус байгууллага, форум зэрэг бол ийм саналтай ирж байсан. Тэдний Филиппин явсан аяллын тайлан байсан. Ямар ч тохиолдолд машиныхаа дүнг албан ёсны гэж тооц. Машин санаатай эвдсэн хүнд эрүүгийн хариуцлага хүлээлгэ. Бүр болохооргүй тохиолдолд гараар тоолох арга нь үргэлж хуулиндаа байдаг. Гараар тоолох нь өөрийн чинь ярьж байгаа хэцүү саналын хуудсанд бараг боломжгүй юм билээ. 50 хүний саналын хуудаст бичих юм бол.  Эсрэгээр машинаар тоолох нь бүрэн боломжтой байгаа. 2008 оны хамгийн том алдаа бол 40-өөд нэр дэвшигчээс гараар уншсан нь гол алдаа болсон шүү дээ. Одоо бол машин тийм алдаа гаргахгүй. Машинаа эвдчихээд гар руу орвол дахиад 2008 оноо давтана гэсэн үг.

Ж.Сүхбаатар: -Тийм л дээ. Гэхдээ машин эвдэрчихвэл яалт ч байхгүй гараар тоолно шүү дээ. 

З.Энхболд: -Запас машин тавьдаг юм билээ. 

Ж.Сүхбаатар: -Запас машиныг та бид үзсэн шүү дээ. Нэг удаа уншсан саналын хуудас дахиж гаргаж ирээд, дахин унших боломжгүй гэсэн шүү дээ.

З.Энхболд: -Уншиж болно. Нэг удаа уншсаныг зүгээр баркууд хэвлэчихдэг л юм билээ. Тэр хайрцаг руу уншсан л бол цаг хугацаатайгаа баркууд хэвлэлтэй болчихдог.

Ж.Сүхбаатар: -Энд асуудал байгаа юм.

Д.Лүндээжанцан: -Би горимын санал хэлмээр байна. Энэ дээр “санал тоолох” гээд 30 дугаар зүйлийг нээлттэй орхиё. Энэ зарчмыг нь зөвшөөрөөд Автоматжуулалтын хууль гараад, яригдаад санал тоолох үйл ажиллагаа тодроод ирэхийн үед дахин ярихаас өөр арга байхгүй. Ийм учраас ажлын хэсэгт гэрийн даалгавартайгаар нээлттэй үлдээе.

Хоёр  дахь нь хяналтын тооллого гэж заавал байх ёстой. Тэгж байж ард түмэн, сонгогчдын хар арилна. Ядаж мажоритари тогтолцоон дээр нь төдөн хувьд нь хяналтын тооллогыг сугалааны аргаар байдаг юмуу, компьютерийн системийн аргаар тийм, тийм тойрог дээр юмуу, тийм, тийм хэсгүүд дээр, төдөн хэсэг дээр хяналтын тооллого хийгдэнэ гэсэн тийм юмыг ажлын хэсэгт гэрийн даалгавар баймаар байна. Нөгөө олныг бол чадахгүй байх.

Ж.Сүхбаатар: -Та хяналтын тооллого гэж дахин тооллого яриад байгаа юмуу?

Д.Лүндээжанцан: -Дахин тооллого.

Ж.Сүхбаатар: -Тэгээд заавал.

Д.Лүндээжанцан: -Яагаад гэхээр саналын дүн гаргах, тоолох үйл ажиллагаан дээр зөвхөн машинаа эвдвэл яах вэ? Гэлээ гэхдээ албан ёсоор “хяналтын тооллого байна” гэсэн үг оруулж байж. Тэр нь хүндрэл учрахгүйгээр. 

Ж.Сүхбаатар: -Сонгуулийн түүврийг гэхээр хэнийг түүвэрлэх юм бэ? Би хэлэх гээд байгаа юм нь, пропроционалийг нь.

Д.Лүндээжанцан: -Лото билүү, спортын сугалаа нэг юман дээр унадаг шүү дээ. Тэрийг гээд. Энэ дээр гэрийн даалгавартай байхгүй бол, сайн ярилцъя. Ажлын хэсэг дээр сайн ярилцлъя.

Н.Энхболд: -Д.Лүндээжанцан дарга аа, наадах чинь сайн, муу хоёр талтай. Хяналтын тооллого заавал хийлээ. Сугалаагаар гэж бодъё /гомдлоор биш/. Тэгсэн, хяналтын тоо нь гай болж яг тэр дээр нь буруу гарчихсан байвал тэр чинь эргээд бүх сонгулийн дүнг эргэлзээнд оруулах байхгүй юу.

Д.Лүндээжанцан: -Тэгвэл болохгүй. Тэгэх ёсгүй юм.

Ж.Сүхбаатар: -Д.Лүндээжанцан дарга аа, таны хэлдэг буруу байхгүй юу. Хэрвээ тийм асуудал болговол мажоритари дээр санал хураасан нэг саналын хуудас дээр давхар машинаар тоолсны дараа доороос нь сугалж гаргаж ирээд. Яг адилхан юм чинь, тэр чинь нэг тойрог, нэг мандат байлаа гэж бодоход хүмүүс тойрч сууж байгаад шууд залгуулаад Солонгос шиг газар дээр нь дахин тооллого биш, дараагийн хоёр дахь тооллогоо хийгээд л эцэслээд явчихсан нь дээр шүү дээ.

З.Энхболд: -Д.Лүндээжанцан гишүүний хэлж байгааг бусад улсууд бас шийдсэн байна. Өндөр хүчин чадалтай бүх саналын хуудсаа нэг газар цуглуулж байгаад нэг цаг, хоёр цагийн дотор 1 сая 500 гүйлгээ уншдаг тийм машин бас байна. Тэрийг бас давхар авдаг юм байна. Яг ийм юм гарвал яах вэ гээд. Гэхдээ манайх чинь 26 тойргоор авах гэж байгаа. Тойрог бүр дээр нэг өндөр хурдны машин авах уу, улс даяар нэгийг авах уу гэдэг нь техникийн сонголтын л асуудал.

Хоёрдугаарт, саналын хуудсыг өглөө дотор нь хоосон байна гэж харуулаад, битүүмжлээд юм эхэлдэг шүү дээ. Тэр шиг энэ машин ажлаа эхлэхдээ 10 хуудас хийгээд янз бүрээр бөглөөд 10 хуудас хийж оруулж уншчихаад 7 цагаас өмнө болох ажиллагаа яриад байна шүү дээ. Гарч ирсэн нь хэвлэсэн юмтайгаа тулгаж үзэж байгаад “одоо болж байна уу, болж байна”. Дахиад тоолуураа нолилж /0/ байгаад жинхэнэ санал хураалтдаа ордог юм байна. Бүх хоёр мянга хэдэн зуун машинаа 7 цагаас өмнө ийм ажиллагаа хийхийг бид автоматжуулалтынхаа хуулинд хийж өгөх юм байна. 

Хүмүүс аль болохоор энэ машинд итгэдэг болгохын тулд өмнө нь сургалт явах ёстой юм байна. Яагаад гэвэл машин бол анх удаа хийж байгаа учраас хүмүүсийн итгэлийг олох ёстой. Оролцогч, намууд, иргэд, сонгогчид бүгдийнх нь. Тэр ажилдаа л илүү их мөнгө зарцуулах, цаг, зав зарцуулах хэрэгтэй юм байна билээ.

Д.Лүндээжанцан: -Улс төрийн намуудын уулзалт болохоор намуудын дарга нар үүнийг эсэргүүцээд байгаа юм.

Ж.Сүхбаатар: -Гэхдээ Д.Лүндээжанцан дарга аа, хяналтын тооллого байна уу, ямар тооллого байна уу, дахин тооллого маягийн иймэрхүү  яриа байна шүү дээ. Хэсэг дээр тоолчихоод дахиж авах тоо бол ямар нэгэн байдлаар сонгуулийн үр дүнг эргэж хянаж байгаа ийм л үйл явц болно. Дахин тооллогыг аль ч улс оронд янз бүрийн юм боллоо гэхэд энэ дахин тооллого гэдэг бол маргаан үүссэн тохиолдолд гардаг болохоос. Газар дээр нь л маргаангүй тоолох тухай асуудал юм /явж, явж/. Тэгэхгүй, хэсэг дээр тоолсон юмыг авчраад тойрог дээр нь дахин тоолно гэвэл Солонгос зэрэгт хэсэг дээр тоолдоггүй. Хэд хэдэн хэсгүүдээс авчраад Засаг даргын Тамгын газрынх шиг ийм том зааланд авчирч байгаад машинд оруулж тоолчихоод дахиж тооллогын комиссын хүмүүс гараар тоолоод бандан пад болгодог байхгүй юу.

Д.Энхбат: -Хяналтын тооллого гэдгийг уг нь сорьчилж тооллогыг тест хийнэ гэж нэрлэдэг. Тестээр хамгийн сонин нууц нь “зөв” гэдгийг баталдаггүй. Ганцхан алдаа байна гэдгийг баталдаг. Тэр чинь юу вэ гэвэл тодорхой шинжлэх ухааны үндэслэлээр тестээр хийгээд зөв гарвал тэр тойрог зөв байна гэж баталдаггүй юм. Тестээр хийгээд алдаа гарвал харин алдаа байна гэж баталдаг. Тийм учраас тест баталгаа болдоггүй юм. Тест харин.

Н.Энхболд: -Тэгэхээр миний хэлсэн асуудал үүсэх байхгүй юу. Гай болж нэг газар буруу гарчихвал сонгуулийн бүх дүнг эргэлзээнд оруулах тийм нөхцөлийг улс орон даяар үүсгэж болох. Сонгоод шалгаад үзэхэд ийм буруу гарч байгаа юм чинь бусад нь бүгд л буруу байж таарна гээд ялагдсан тал дайраад явахад хэлэх үггүй л болох юм. Зарчмын хувьд бид ингэмээр байгаа юм. Санал хураасны дараа сонгуулийн дүн гаргаад тоо тоолсныг дахиж хянах тухай асуудал байхгүй. Зарсан мөнгөө бод, бодлогоо бод, дараа гарах асуудлаа бод. Ингээд л шийднэ гээд. Хянах шалгахыг нь З.Энхболд гишүүний хэлж байгаа шиг урд нь шалгаад машин бол баталгаатай ажиллаж байна гэдгийг аль болох олон хүнд демостраци хийчихээд итгээд явахаас өөр аргагүй. Тэгэхгүй араас нь л ямар нэгэн юм гаргаж ирвэл тэр заавал маргаан үүсгэнэ.

З.Энхболд: -Өглөөнийхийг орой хаахтайгаа адилхан нээлттэй болгож болно шүү дээ. Өглөө нээхдээ бүх юм болж байгаа шүү гэдгээ харуулахын тулд хэвлэл, мэдээлэл, хамаг юмаа байлгаад, орой хаахдаа бас хэвлэл, мэдээллээ байлгаад. Яагаад улс орнууд, сонгогч өөрөө хийж санал тоолдог юмыг хамгийн найдвартай гэж үзээд байна вэ гэвэл би өөрөө саналаа тоолуулчихаад гарчихна. Тэрийгээ би өөрөө хараад гарч байгаа юм. Хэн нэгэн нам, хэн нэгэн ажиглагч, хэн нэгэн хэсгийн хороонд найдахгүй. Би саналаа хэлье. Миний санал уншигдлаа. Таны саналыг хүлээж авлаа гэдэг. Тийм учраас санал өгсөн хүн бүр өөрөө санал тоолох ажлыг харчихаж байгаа юм. Ажигласан гэсэн үг.

Ж.Сүхбаатар: -30 дугаар саналаа хураах гээд байгаа. Ер нь санал тоолж байгаа асуудлыг яривал нэлээн л юм байна.

Э.Бат-Үүл: -Уг нь Д.Лүндээжанцан гишүүний хэлдгээр, бид яах гэж автоматжуулсан машинаар тоолох тооллогыг авъя гэсэн юм бэ? Яагаад гэвэл гараар тоолоход болохгүй байна гэсэн. Машинаар тоолчихоод дахиад гараар тоолуулах тухай яривал бид тэгвэл автоматжуулсан машинаар тоолох анхнаасаа ямар ч шаардлага байгаагүй гэсэн үг. 

Яагаад гэвэл саналын дүн машины тооллогын дүн гарч байхад ерөнхийдөө саналын дүнгийн хана гараад ирэнгүүт бөөн хүн зарга үүсгээд, дахин тооллого яваад, гараар тоолоод. Бид хамгаалах гэж байсан тэр юмнууд гар ажиллагаан дээр ороод ирнэ шүү дээ. Тэгэхээр яах ёстой вэ гэвэл машинаар тоолсон л бол хяналтын ч машинаар тоолох ёстой. Бид нар гараар тоолохгүй гэдэг зарчмыг л оруулсан /ажлын хэсэг/. Гараар тоолдог юм дахиад орвол, тэгвэл би Сүхбаатар гараад ялаад ирснийг хараад би худлаа гомдол тавиад гараар тоолуулаад, гар тооллого дээрээ ажиллаад, тэгээд сонгуулийн бүх дүнг маргаантай болгочихно.

Бид анхнаасаа л автоматжуулсан машины тооллого руу орно гэдэг бол гараар тоолохоор болохгүй байна гэсэн. Тийм учраас гараар тоолох зүйл дээр ерөөсөө нүх онгойлгож нээж болохгүй гээд байгаа юм.

Ж.Сүхбаатар: -Газар дээр нь хослуулаад шууд гар, машин хоёрыг зэрэг тэр даруйд нь хэрэгжүүлэх бололцоо байж магадгүй гэж би хараад байгаа юм.

Э.Бат-Үүл: -Ажлын хэсэг дээр ярихаар машин, гар хоёр зэрэгцэх ямар ч боломжгүй байгаа шүү дээ.

Н.Энхболд: -Машинаар уншуулаад дуустал битүү.

Ж.Сүхбаатар: -30 дахь саналаа хураая. Ийм асуудлуудыг сонслоо.

30.Төслийн 47.2 дахь хэсгийн “тоолж эцсийн дүнг гаргах” гэснийг “тоолох” гэж, “энэ” гэснийг “санал тоолох” гэж тус тус өөрчлөх гэсэн санал хураалт явуулъя.

Гишүүдийн олонхийн саналаар дэмжигдлээ.

31.Төслийн 47.3 дахь хэсгийг дор дурдсан байдлаар өөрчлөн найруулах:

“47.3.Санал тооллогын дүнг дараах үзүүлэлтээр гаргана:” гэж өөрчлөн найруулах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

32.Төслийн 47.3.5 дахь заалтыг дараах байдлаар өөрчлөн найруулах:

“47.3.5. Нэр дэвшигч болон нам, эвсэл бүрийн авсан саналын тоо, хувь.” гэж өөрчлөн найруулъя гэсэн санал хураалт явуулъя.

Гишүүдийн олонхийн саналаар дэмжигдлээ.

33.Төслийн 47 дугаар зүйлд дараахь агуулгатай хэсэг нэмэх:

“47.4.Нам, эвсэл, нэр дэвшигчийн авсан саналын дүнг саналын хүчинтэй хуудсаар гаргана.” 

Гишүүдийн олонхийн саналаар дэмжигдлээ.

Н.Энхболд: -Сая Ж.Батсуурь гишүүн нэг юм асууж байна. Яагаад гэвэл найруулгын чанартай юмыг хураахгүй явчихвал гэж ярьж байна. Энэ бол хоёр хууль нийлүүлж, дундаас нь юм гаргаж байгаа учраас бид нар ямар ч гэсэн нийлүүлж байгаад заалт бүрээр санал хураахгүй бол сүүлд нь зүгээр зөвхөн ажлын хэсгийн санал шиг болчих гээд байгаа юм. Тэрийг энэ удаа манай гишүүд зөв ойлгоорой. Найруулгын юм шиг юмнууд байгаа. Дараа нь найруулгын юмнуудаа тусдаа хураая.

34.Төслийн 47.4 дэх хэсгийн “анх” гэснийг хасах санал дээр санал хураалт явуулъя.

Гишүүдийн олонхийн саналаар дэмжигдлээ.

35.Төслийн 47.4 дэх хэсгийн “зайлшгүй шаардлага гарвал” гэснийг “шаардлагатай гэж үзвэл” гэж өөрчлөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

36.Төслийн 47.9 дэх хэсгийн “сонсгосны дараа” гэсний дараа “хүчинтэй, хүчингүй саналын хуудсыг багцлан боож битүүмжлэн санал тоолсон дүнгийн тухай тогтоол, тэмдэглэлийг сонгуулийн бусад баримт бичгийн хамт” гэж нэмэх саналыг дэмжиж байгаа гишүүд гараа өргөнө үү.

Татгалзсан

1

Бүгд

Гишүүдийн олонхийн саналаар дэмжигдлээ.

37.Төслийн 47 дугаар зүйлд дор дурдсан агуулгатай хэсэг нэмэх: 
“47.11.Битүүмжилсэн саналын хуудсыг аймаг, дүүргийн архивт нууцын журмаар хадгалах бөгөөд битүүмжилсэн саналын хуудасны баглаа боодлыг хууль, журамд зааснаас бусад тохиолдолд задлахыг хориглоно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

Татгалзсан

Бүгд

Гишүүдийн олонхийн саналаар дэмжигдлээ.

38.Төслийн 48.1.4дэх заалтыг дор дурдсан байдлаар өөрчлөн найруулах: 

“48.1.4.энэ хуульд зааснаас өөр тэмдэглэл хийсэн.”
Зөвшөөрсөн

10

Татгалзсан

1

Бүгд

Гишүүдийн олонхийн саналаар дэмжигдлээ.


З.Энхболд: -Өөр  тэмдэглэл хийвэл угаасаа машин уншихгүй шүү дээ.


Н.Энхболд: -Хүчингүй л гэж байгаа юм.


Ж.Сүхбаатар: -Машин уншихгүй болохоор хүчингүй ангилалд л оруулах ёстой байна шүү дээ.


З.Энхболд: -Машин уншихгүйгээс гадна буцаагаад хаячихаж байгаа юм. “Чи буруу хийсэн учраас зөв хийгээд ир” гээд.

Ж.Сүхбаатар:  -Энхболд гишүүн ээ, хүчингүй саналын хуудас болох учраас хүчингүй саналын хуудас энэ ангилалд орно шүү гээд хэлчихвэл тэрийг хүчинтэй, хүчингүй хуудсаас ялгахын тулд ийм юм хэрэгтэй болно шүү дээ.

З.Энхболд: -Хүчингүй санал доошоо унахгүй гэж тооцох ёстой юм биш үү?

Ж.Сүхбаатар: -Унахгүй ч гэсэн хүчингүйд тооцох ёстой шүү дээ.

Н.Энхболд: -Гаргаж ирээд, сүүлд нь анх оруулсан хуудсууд.

Ж.Сүхбаатар: -Таны хэлсэн хайрцаг дотор унасныг нь хүчинтэй, хүчингүй гэж үздэггүй байхгүй юу. Тэр чинь хүчингүй саналын хуудас наана нь байсан ч гэсэн тэрийг хүчингүйд тооцох үндэслэл хэрэгтэй шүү дээ. Машин гаргаж хаясан учраас хүчингүй гэж хэлж болохгүй шүү дээ.

З.Энхболд: -Сонгогчид дахиад нэг боломж өгч байгаа юм. Чи нэг удаа буруу бөглөжээ, хоёр дахийг нь зөв бөглөчих гээд.

Н.Энхболд: -Санал хураахаас өмнө тойргийн хороо баахан саналын хуудсууд авчихна. Тэрийг эхлээд хүчинтэй, хүчингүй гэдгээ шалгаж авна. Жинхэнэ хуудсууд байна уу, үгүй юу. Машинаас буцаж гаргасан юмнууд байна. Цаашаа өөрөө унахгүй гэж бодъё. Тэгээд хүчингүй хуудас гарлаа, анхны бүх хуудсууд энэ байна, машин дотор унасан хүчинтэй хуудсууд энэ байна, машин буцааж гаргасан хуудсууд энэ байна гээд хүчинтэй, хүчингүйг нь ялгах хэрэг гарна шүү дээ.

Санал авсан тухай дээр би бодож байна. Дотор нь нэгэнт унасан бол тэр хүчинтэй л санал унасан байж таарна. Буруу тэмдэглэл хийгээгүй. Энэ заалт яагаад өөрчлөгдсөн бэ гэвэл “нэр дэвшигчийн нэрийн өмнө тавьсан дугаарыг засварласнаас аль нэр дэвшигчид санал өгснийг тодорхойлох боломжгүй болсон” гэсэн ийм  үг байсан. Үүнийг “өөр  тэмдэглэл хийсэн” гэснээр болгосон юм.

З.Энхболд: -Илүү ерөнхий болгосон юм байна. Бас нэг юм хэлье. Сая санал хураагаад явчихлаа. Саналын хуудас өөрөө нууц уу? 

Ж.Сүхбаатар: -Саналын хуудас нууцлалтай юу гэвэл нууцлалтай шүү дээ.

З.Энхболд: -Биш ээ. Маргаан гаргасан хүн саналын хуудастай танилцах эрхтэй юу? 

Н.Энхболд: -Тэр тухай энэ дотор заалт бий? Бид ажлын хэсэг дээр ярьж байгаад яаж нууцлах вэ, устгахтай холбоотой нэг юм бий шүү дээ. Тэр хавьд  байгаа.

Ж.Сүхбаатар: -З.Энхболд гишүүний яриад байгаа чинь саналын хуудастай танилцана гэдэг нь санал тоолно гэсэн үг шүү дээ.

З.Энхболд: -Тэгэхээр шинэ машины боломж байна шүү  дээ. Шинэ машинд бүгдээрээ итгэдэг болгохын тулд шинэ машин физический саналын хуудсанд гар хүрэхгүйгээр. Бүх саналын хуудасны дүрс фото зургаар үлдэж байгаа /скайнер дотор/. Тэр нь флашаар хүн бүрт хувилж өгч болж байгаа. Тэгээд чи гэртээ очоод харна уу, наанаа сонгуулийн лептоп дээрээ тоолно. Тэрний хэрэг юм.

Ж.Сүхбаатар: -Энэ бол байж болохгүй зүйл. 

З.Энхболд: -Би бол байх ёстой. Энхболдын энд өгсөн санал нууц. Нийт сонгогчдын саналын хуудас дээр тэмдэглэсэн тэмдэглэгээ бол нууц биш байхгүй юу.

Ж.Сүхбаатар: -Би Сүхбаатарын дугуйлсан юман дотор ингэж хийсэн ч гэсэн би жаахан өөр хийнэ. Тэгээд та тооцоо хийнэ. Сүхбаатар миний төлөө өгсөн үү, үгүй юу гэдгийг. Та өөрийнхөө саналын хуудсыг авч байгаа боловч энд байгаа бүх хүний саналыг ямар нэгэн байдлаар тэмдэглэсэн юмыг скайнердаж аваад флашаар авчихаж байгаа юм. Тэгээд та тэрийг хянаж байна гэдэг нь бусдыг хянаж байна гэсэн үг. Бүгдийг нь.

З.Энхболд: -Биш, биш. Яагаад гэвэл машин зөвхөн бүтэн харлуулсан зүйлийг л унших. Уншсан бүх юм чинь хоорондоо хэн нь хэний төлөө саналаа өгснийг хянах ямар ч боломжгүй юм.

Ж.Сүхбаатар: -Скайнердаж байгаа юм чинь саналын хуудсыг бүхлээр нь авна биз дээ. Ганцхан хар юм харагдахгүй шүү дээ.

З.Энхболд: -Тийм. Саналын хуудас унахад, нэр дэвшигчид, нэр дэвшигчдийн өмнөх бөөрөнхийг харлуулсан тэр дүрсийг.

Ж.Сүхбаатар: -Тэгэхээр би танд хэлж байгаа нь миний өгсөн саналын хуудсыг та скайнердаад аваад харна гэсэн үг байхгүй юу даа.

З.Энхболд: -Юу нь болохгүй байгаа юм бэ?

Н.Энхболд: -Хоёр зүйл байна. Нэгдүгээрт хүн бүр авна гэвэл тэр зардал хаанаас яаж гарах вэ?

З.Энхболд: -Флаш дээр байгаа мэдээллийг хуулж өгөх нь ямар ч асуудалгүй. Үндсэн саналын хуудсаа архив руугаа зөөнө. Тэр бол маргаан гарахад цаасаараа үлдэнэ шүү дээ.

Н.Энхболд: -Гэхдээ наадах чинь бүх орсон хуудас бүрийг флашаар авна гэж үү? Хэрэв хүсвэл, авбал тэр хүн сонгуулийн дүн гарсны дараа л авах хэрэгтэй. Түүнээс явц дунд байх тухай байхгүй.

З.Энхболд: -Явц дунд угаасаа хаалттай. 20 цагт машин хаагдлаа, тэгэнгүүт нэг флаш шургуулаад тэрийг албан ёсны дүрс болгож цаасаар хадгалж байгаа, дүрсээр хадгалж байгаа. Дээр нь машины тоолсноор хадгалж байгаа. Энэ чинь өөрөө маш олон шатлалтай л даа.

Н.Энхболд: -Түрүүчийн бидний ярьсан юмтай адилхан  асуудал руу орох гээд байна л даа. Нэгэнт машиндаа итгэж байгаа бол флашаар авсан хойноо түүгээр дахиад маргалдаад байх явах нь бас утгагүй л асуудал болно шүү дээ.

З.Энхболд: -Маргаан гаргахгүйн тулд өгч байгаа юм. Энэ машины хайрцагт унасан байгаа хуудас бол ийм л байгаа гэдгийг өөрт нь үзүүлж байгаа юм. Чи үүнийгээ бариад чамд заргалдаад явах юм үлдэхгүй шүү гэсэн үг юм. Хүсвэл ав гэж байгаа юм.

Н.Энхболд: -Тийм утгаараа болохгүй ч юм юу байхав. 

З.Энхболд: -Төр бол үргэлж цаасаа авч үлдэж байгаа юм. Архивт байх гол юм чинь тэр байхгүй юу.

Ж.Сүхбаатар: -Тэр архив чинь устгагдаж байх ёстой л доо.

З.Энхболд: -Тэрний дүрс бол үргэлж нэр дэвшигчдээ байж л байг.

Н.Энхболд: -Болохгүй ч юм байхгүй. Гэхдээ дараа нь. 

Ж.Сүхбаатар: -Энэ бол дэлхийд байдаггүй л жишиг. Их оргинал едей болж байна. Хэлж мэдэхгүй байна.

Э.Бат-Үүл: -Би З.Энхболдоос асуух гээд байна. Ийм боломж байж болох уу? Флашаар авчихаад авсан дансаа өөрөө янзалж маргаан үүсгэх юм байж болох уу? Өөрөөр хэлбэл, авчихсан, тэгээд авсныхаа дараа флаш дээрээ ажиллаад, тэнд байгаа мэдээлэлтэйгээ ажиллаад.

З.Энхболд: -Флашаар өгөхдөө бүх нэр дэвшигчдэд өгч байгаа, намуудад өгч байгаа, Сонгуулийн ерөнхий хороо, хэсгийн хороо бүгдэд нь. Нэг төрлийн файл бүх хүнд очиж байгаа гэсэн үг байхгүй юу. Хэн нэгэн нь өөрчилье гэх нь ямар ч хууль зүйн үр дагавар авчрахгүй.

Хоёрдугаарт, цаас нь үргэлж архивтаа байгаа. Тэр машинд унасан юм бүхэн яг identic гарна гэсэн үг байхгүй юу. Тэгж өөрчлөх утга байхгүй. Яагаад гэвэл өөрийн чинь өрсөлдөгчид бас байгаа юм.

Э.Бат-Үүл: -Ажлын хэсэг дээр оруулж ирэхдээ ч ер нь саналыг нуух гээд байгаа ч юм биш. Зүгээр л эцэс, төгсгөлгүй маргаан болох вий л гэж байгаа юм.

З.Энхболд: -Энэ чинь маргааныг таслах гол юм нь байгаа юм.

Н.Энхболд: -Тэр тохиолдолд бүгдэд нь жигд хангах тухай асуудал байх хэрэгтэй. Тэгэхгүй бол нэг нь авчраад нөгөөдүүлээ авахаар баахан шуугиан дэгдээгээд зардал, чирэгдэл, элдэв юм болчихоод.

Ж.Сүхбаатар: -Энхболд дарга аа, гадна, дотнын туршлага судалъя. Автомат системийг анх удаа хэрэглэх гэж байна. Энхболд гишүүн сонирхолтой санал гаргалаа. Тэгээд тэр сонирхолтой саналыг сонирхож болдог өөр улс орон байна уу, үгүй юу. Тэр юмнуудыг нь үзье. Тэгэхгүй бол бусад улс, орон гэхээр бас хэрэглээд болж байсан ч юмуу, үгүй ч юмуу. Одоо санахад боломжийн харагдаад байна.

Н.Энхболд: -Ажлын хэсэгт шинээр орж ирсэн учраас сүүлд орж ирээд шинэ санаанууд гаргаад байна.

Ж.Сүхбаатар:39.Төслийн49 дүгээр зүйлийг дараах байдлаар өөрчлөн найруулах:

“49 дүгээр зүйл. Тойрогтсонгуулийндүн гаргах Улсын Их

Хурлын гишүүнээр сонгогдогчийг бүртгэх

49.1.Тойргийн хороо нь салбар болон хэсгийн хороодоос ирүүлсэн санал хураалтын дүнг энэ хуулийн 47.3-т заасан үзүүлэлтээр нэгтгэж, тухайн тойргийн санал хураалтын эцсийн дүнг нэг мандаттай тойрогт нэр дэвшигчийн авсан санал, нам, эвслийн нэрийн жагсаалтаарнэр дэвшигч /нам, эвсэл/-ийнавсан санал гэсэн ангиллаар гаргана. Энд тогтолцооны асуудал эцэслэн шийдвэрлэхэд энд өөрчлөлт орох юм.
49.2.Сонгуулийн дүнг саналын хүчинтэй хуудсаар гаргана. 

49.3.Тойргийн хороо нэг мандаттай тойрогт нэр дэвшигчдийг авсан саналын нь тоогоор дараалалд оруулах бөгөөд хамгийн олон, гэхдээ санал өгсөн сонгогчдын 25 ба түүнээс дээш хувийн санал авсан нэр дэвшигчийг Улсын Их Хурлын гишүүнээр сонгогдсонд тооцно.

49.4.Тойргийн хороо нэрийн жагсаалтаар нэр дэвшигч /нам, эвсэл/-д өгсөн сонгогчдын саналыг нэр дэвшигч /нам, эвсэл/бүрээр нь нэгтгэж, санал хураалтындүнг гурав хоногийн дотор гарган хуралдаанаараа хэлэлцэн шийдвэр гаргаж Сонгуулийн ерөнхий хороонд хоёр хоногийн дотор хүргүүлнэ. 
49.5.Тойргийн хороо энэ хуулийн 49.3-т заасны дагуу Улсын Их Хурлын гишүүнээр сонгогдсонд тооцсон нэр дэвшигчид Улсын Их Хурлын гишүүний түр үнэмлэх олгоно.

49.6.Санал өгсөн сонгогчдын 25 ба түүнээс дээш хувийн санал авсан нэр дэвшигчгүй нэг мандаттай тойргийн дүнг тусад нь гаргана.

49.7.Санал хураалтын дүнгийн талаар маргаан гарвал санал авсан өдрөөс хойш тойргийн хороо 14 хоногийн дотор шийдвэрлэнэ.” гэсэн саналыг дэмжиж байгаа гишүүд гараа өргөнө үү. Сонгуулийн дүн гэхээр тэр дотор бас өөр үзүүлэлтүүд орж байна уу, үгүй юу.

Н.Энхболд: -Хуучин хуулинд байсан үгнүүд байна.
Зөвшөөрсөн

Татгалзсан

Бүгд


12

Гишүүдийн олонхийн саналаар дэмжигдлээ.

40.Төслийн50 дугаар зүйлийг дараах байдлаар өөрчлөн найруулах:

“50 дугаар зүйл. Сонгуулийн нэгдсэн дүн гаргах, мэдээлэх

50.1.Сонгуулийн ерөнхий хороо энэ хуулийн 49.4-т заасны дагуу тойргийн хороодоос ирүүлсэн нэрийн жагсаалтаарнэр дэвшигч /нам, эвсэл/-дөгсөн сонгогчдын саналыг үндэслэн нэрийн жагсаалтаар нэр дэвшигч /нам, эвсэл/-ийн   дүнг нэгтгэн дараах журмаар гаргана:
50.1.1.улсын хэмжээгээр нэр дэвшигч /нам, эвсэл/ бүрийн авсан саналыг тооцож нэр дэвшигч болон нам, эвсэл тус бүрээр нь нэгтгэн гаргах;
50.1.2.нийт хүчинтэй саналын тооноос босго Z хувийг тооцох.

50.2.Сонгуулийн ерөнхий хороо энэ хуулийн 50.1.2-т заасан босгыг давсан нам, эвсэлд ногдох суудлыг тухайн нэрийн жагсаалтаарнэр дэвшигч /нам, эвсэл/ авсан саналын тоотой хувь тэнцүүлэн дараах байдлаар хуваарилна:
50.2.1.энэ хуулийн 50.1.2-т заасан босгыг давсан нам, эвслийн тус бүрийн /нэр дэвшигч/ авсан саналыг нэгтгэж гарсан дүнг Y-д хувааж нэг суудалд ногдох саналын тоог гаргах;
50.2.2.энэ хуулийн 50.1.2-т заасан босго давсан нам, эвсэл тус бүрийн авсан саналын тоог нэг суудалд ногдох саналын тоонд хувааж тэдгээр нам, эвсэл тус бүрийн авсан суудлын тоог тогтоох.

50.3. Энэ хуулийн 50.2-т заасан журмаар суудал хуваарилсны дараа сул суудал үлдвэл эдгээр нам, эвслийн хамгийн их үлдэгдэл саналтай байгаа нам, эвслээс эхлэн /их үлдэгдэл саналын зарчмаар/сул суудлыг хуваарилж дуусгана.

50.4.Энэ хуулийн 50.2.1, 50.2.2-т заасан журмаар нам, эвсэл тус бүрт ногдох суудлын тоог тогтоож, тэдгээрээс сонгогчдын саналын тоогоор эхэнд бичигдсэнээс эхлэн авсан суудалтай нь тэнцүү тооны хүнийг Улсын Их Хурлын гишүүнээр сонгогдсонд тооцно.

50.5.Энэ хуулийн 50.4-д заасны дагуу сонгогдсон нэр дэвшигчдийг Сонгуулийн ерөнхий хороо Улсын Их Хурлын гишүүнээр бүртгэж түр үнэмлэх олгоно.
50.6.Сонгуулийн ерөнхий хороо тойргийн хороодын шийдвэр, энэ хуулийн 50.4-г үндэслэн сонгуулийн нэгдсэн дүнг тойрог, нам, эвсэл, нэр дэвшигч бүрээр тооцож гаргана.

50.7.Сонгуулийн ерөнхий хороо нам, эвслийн авсан суудлын тоо, Улсын Их Хурлын гишүүнээр сонгогдогчдын нэрийн жагсаалтыг сонгууль дууссанаас хойш 15 хоногийн дотор гаргаж, Монгол Улсын Ерөнхийлөгчид айлтган нийтэд мэдээлнэ.”
Энд мажоратори, пропорционалийн хэдэн хувь байх вэ гэдэг нь шийдэгдсэний дараа. Хоёрдугаарт, нам, эвслийн авах босго хувийг шийдсэний дараа энд өөрчлөлт орно гэж хэлээд энэ саналыг хураая.

З.Энхболд: -Хуучин ингэдэг байсан шүү дээ. Хамгийн холын сумаас юм ирсээр байтал 15 гэсэн хугацаа хуулинд байгаа юм. Одоо үндсэндээ санал бол 20 цаг 30 минутад улс даяар гараад дуусаж байгаа юм. Тэрний дараа босго давсан үлдэгдлээ бодоход нэг хоног л хэрэгтэй шүү дээ. 7 хоног гээд тавихад буруудахгүй л юм.

Ж.Сүхбаатар: -Ер нь Сонгуулийн ерөнхий хорооны өнгөрсөн сонгуулиудыг харж байхад ерөнхийдөө таны хэлдгээр богино хугацаанд хэдийгээр гараар тоолдог байхдаа ч гэсэн хурдан хийж байсан. 15 хоног гээд явчихсан юм билээ.

З.Энхболд:-Машин хэрэглэж байгаагийнхаа ид шидийг гаргая гэж байгаа юм.

Н.Энхболд: -Машин хэрэглээгүй байхад ч гэсэн үндсэндээ тоолох, гарыг машинаар орлуулж байгаа нь харьцангуй тийм олон хоног болдоггүй байсан шүү дээ. Сайндаа нэг, хоёр хоногт. Тэрнээс болж учиргүй эцсийн дүн гаргаж өргөн мэдүүлэхтэй холбогдох хооронд зөрүү гарах юм байхгүй. Тэгэхээр түүгээрээ явъя гэсэн байдлаар оруулсан байх гэж бодож байна. Яагаад гэвэл хуулийн төсөлд нь тэр байсан. Төсөл дээр нь бид 15-ыг хөдөлгөхгүй оруулж ирсэн санагдаж байна.

З.Энхболд: -Сонгуулийн дүн гараад ерөнхий хороо гурав, дөрвөн хоногт дуусгачихаад арван хэд хоног зүгээр хүлээгээд сууж байх ажил гарах гээд байгаа юм.

Ж.Сүхбаатар: -Цаад хугацаа нь 15 юм даа.

Н.Энхболд: -15 хоногийн дотор гэж байгаа. Дуусчихвал тэрийг хүлээгээд байх юм байхгүй шүү дээ. Заавал хоёр 7 хоногийн дараа гэсэн үг байхгүй л дээ.

Ж.Сүхбаатар: -41.Төслийн 51.1 дэх хэсгийн “Нийт” гэсний өмнө “Сонгогчдын нэрийн жагсаалтад бүртгэгдсэн”гэж нэмэх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
42.Төслийн 52.1.2 дахь заалтын “хурааж эхэлснээс хойш санал тоолох төхөөрөмж, зөөврийн битүүмжилсэн” гэснийг “авсан” гэж өөрчлөх саналыг дэмжиж байгаа гишүүд гараа өргөнө үү.

43.Төслийн“сонгуулийн хороодын гишүүн, бусад байгууллагын албан тушаалтан энэ хуулийн 18, 21, 22, 44, 46, 47 дугаар зүйлд заасан сонгогчдын нэрийн жагсаалт үйлдэх, танилцуулах, сонгогч шилжих, сонгогчийн үнэмлэх олгох, санал авах ажиллагааг зохион байгуулах, сонгогч санал өгөх, санал тоолох журмыг зөрчсөн нь хэсгийн сонгуулийн дүнд ноцтой нөлөөлөхөөр байвал.” гэсэн 52.1.4 дэх заалтыг хасах саналыг дэмжиж байгаа гишүүд гараа өргөнө үү.

Н.Энхболд: -Энэ чинь яасан билээ?

Ж.Сүхбаатар: -Шаардлагагүй, сонгогчийн үнэмлэх тоолох гэхээр хэсэг дэх санал хураалтыг хүчингүй болгоно гээд байсан шүү дээ. Тэгэхээр энэ нэрийн жагсаалт үйлдэх асуудал дээр зөрчил гарахад хэсгийн юмыг нь тэнд нь хүчингүй болгох шаардлагагүй гэж үзсэн шүү дээ.

З.Энхболд: -Сонгогчийн үнэмлэхийг Иргэний ухаалаг үнэмлэх өгснөөр сонгогчийн үнэмлэхийг тараадаг их ажлыг хаяж болж байгаа шүү дээ.

Н.Энхболд: -Тэр хойтон жилийн өдийд Иргэний ухаалаг үнэмлэх гар дээр очих уу, үгүй юу?

З.Энхболд: -Энэ жилдээ багтааж өгөх үүрэгтэй шүү дээ. 

Ж.Сүхбаатар: -Бид түрүүчийн паспорт солихыг 10 жил солиод одоо зарим нь хэвээрээ үлдчихээд явж байгаа.

З.Энхболд: -Мөнгөөр солихоор тэгж байгаа юм. Одоо улсаас мөнгийг нь гаргаад өгчихсөн юм чинь үнэгүй солино.

Ж.Сүхбаатар: -Хэрвээ тэр шийдэгдвэл дараа нь хасчихъя.

З.Энхболд: -Тэр бол зарчим нь шүү дээ.

Ж.Сүхбаатар: -Одоо урьдчилаад хасчихаар юу ч болоо билээ.

Н.Энхболд: -Тийм ээ. Одоо байгаа юман дээрээ явж байя.

Ж.Сүхбаатар:44.Төсөлд дор дурдсан агуулгатай 52 дугаар зүйл нэмэх:

“52 дугаар зүйл.Тойрогт явуулсан сонгуулийг хүчингүйд

тооцох, дахин сонгууль явуулах 

52.1.Сонгуулийн ерөнхий хороо дор дурдсан тохиолдолднэг мандаттай тойрогт явуулсан сонгуулийг хүчингүйд тооцно:

52.1.1.тойрогт нэр дэвшигчдийн хэн нь ч санал өгсөн сонгогчдын 25 ба түүнээс дээш хувийн санал аваагүй; 

52.1.2.тойргийн сонгогчдын нэрийн жагсаалтад бүртгэгдсэн нийтсонгогчийн 50 хувь нь санал хураалтад оролцоогүй;
52.1.3.энэ хуулийн 53 дугаар зүйлд заасны дагуу явуулсан дахин санал хураалт хүчингүй болсон бөгөөд тэр нь тойргийн сонгуулийн дүнд ноцтой нөлөөлөхөөр байвал.

52.2.Сонгуулийн ерөнхий хороо дор дурдсан тохиолдолд олон мандаттай тойрогт явуулсан сонгуулийг хүчингүйд тооцно:

52.2.1.сонгогчдын нэрийн жагсаалтад бүртгэгдсэннийт сонгогчийн 50 хувь нь санал хураалтад оролцоогүй;


52.2.2.сонгуульд оролцсон бүх нам, эвсэл энэ хуулийн 50.1.2-т заасан босгыг даваагүй.
52.3.Тойрогт дахин сонгууль явуулах шийдвэрийг Сонгуулийн ерөнхий хороо гаргана.

52.4.Дахин сонгуулийг тухайн тойрогт сонгуулийг хүчингүйд тооцсон шийдвэр гарснаас хойш 30 хоногийн хугацаанд явуулна.

52.5.Шаардлагатай бол тойргийн болон хэсгийн хороог шинэчлэн байгуулах, түүнчлэн Улсын Их Хурлын гишүүнд нэр дэвшүүлэх зэрэг уг сонгуулийг бэлтгэн явуулах ажилд энэ хуулийн 53 дугаар зүйлийн холбогдох заалтыг баримтална.”
Н.Энхболд: -Дугаарууд өөрчлөгдөх юм байна шүү.

Ж.Сүхбаатар: -Санал хураалт явуулъя.

Э.Бат-Үүл: -Ирцийн талаар цөөнх болж байна.


Ж.Сүхбаатар: -Та цөөнх бол.


Н.Энхболд: -Өөр хүнээр цөөнх болгоё. Ажлын хэсэгт орсон хүн нь цөөнх болохоор.


Э.Бат-Үүл: -Үүнийг нэг удаа Их Хурлаар сөхөж ярих хэрэгтэй байгаа юм даа.

45.Төслийн53 дугаар зүйлийг дараах байдлаар өөрчлөн найруулах:

“53 дугаар зүйл.Улсын Их Хурлын гишүүний орон гарсан 
суудлыг нөхөх болон нөхөн сонгох
53.1.Нэг мандаттай тойргоос сонгогдсон Улсын Их Хурлын гишүүн нас барсан, түүнчлэн өөр ажилд шилжих, эрүүл мэндийн байдал зэрэг хүндэтгэн үзэх шалтгаанаар хүсэлтээрээ чөлөөлөгдсөн, эсхүл түүнийг Улсын Их Хурлын гишүүнээс эгүүлэн татсан бол нөхөн сонгууль явуулна.

53.2.Нэрийн жагсаалтаар сонгогдсон Улсын Их Хурлын гишүүний бүрэн эрх  нас барсан, түүнчлэн өөр ажилд шилжих, эрүүл мэндийн байдал зэрэг хүндэтгэн үзэх шалтгаанаар хүсэлтээрээ чөлөөлөгдсөн, эсхүл түүнийг Улсын Их Хурлын гишүүнээс эгүүлэн татсан үндэслэлээрдуусгавар болсон бол Улсын Их Хурлын гишүүний орон гарсан суудалд энэ хуулийн 50.4-т заасан жагсаалтын дараагийн дэс дугаарт эрэмблэгдсэн эхний нэр дэвшигчийгУлсын Их Хурлын гишүүнээр нөхөн сонгогдсонд тооцох бөгөөд тухайн жагсаалтад нэр дэвшигч үлдээгүй бол нөхөн сонгууль явуулна.
53.3.Улсын Их Хурлын ээлжит чуулганы үеэр орон гарсан бол энэ хуулийн 53.1, 53.2-т заасан нөхөн сонгуулийг орон гарснаас хойш 14 хоногийн дотор зарлаж, 30 хоногийн хугацаанд, чуулганы бус үеэр орон гарсан бол ээлжит чуулган эхэлснээс хойш мөн хугацаанд зарлан явуулна. 

53.4.Улсын Их Хурлын гишүүн нас барсан тохиолдолд уул өдрөөс хойш 50 хоногийн дотор нөхөн сонгуулийг зарлах бөгөөд энэ нь чуулганы бус үед тохиосон бол дараагийн чуулганы эхний долоо хоногийн хуралдаанаар уг асуудлыг шийдвэрлэнэ.

53.5.Нөхөн сонгууль явуулахад энэ хуулийн холбогдох заалтыг баримтлан дор дурдсан хугацаанд зохион байгуулна:
53.5.1.хэсгийг санал авах өдрөөс 17 хоногийн өмнө, тойргийн хороог 14 хоногийн өмнө, салбар хороог 12 хоногийн өмнө, хэсгийн хороог 10 хоногийн өмнө тус тус байгуулах;
53.5.2.нэр дэвшүүлэх ажлыг нөхөн сонгууль зарласнаас хойш 5 хоногийн дараа эхэлж, 5 хоногийн хугацаанд дуусгах;
53.5.3.энэ хуулийн 53.5.2-т заасан хугацаанаас хойш 5 хоногийн хугацаанд нэр дэвшигчийг бүртгэх;
53.5.4.сонгогчдын нэрийн жагсаалтыг энэ хуулийн 18.5, 18.6-д заасан журмын дагуу үйлдэж, санал авах өдрөөс 12 хоногийн өмнө хэсгийн хороонд өгөх;
53.5.5.хэсгийн хороо энэ хуулийн 18.7-д заасны дагуу сонгогчдын нэрийн жагсаалтыг шалган нэгтгэж, санал авах өдрөөс 10-аас доошгүй хоногийн өмнө сонгогчдод ил тавих.

53.6.Орон гарсан гишүүний бүрэн эрхийн хугацаа дуусахад нэг жил хүрэхгүй хугацаа үлдсэн бол орон гарсан суудлыг нөхөхгүй.

53.7.Нөхөн сонгогдсон гишүүний бүрэн эрхийн хугацаа нь орон гарсан гишүүний бүрэн эрхийн үлдсэн хугацаатай адил байна.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
46.Төслийн 58.1 дэх хэсэгт дор дурдсан агуулгатай заалт нэмэх:
“58.1.3.Сонгуулийн ерөнхий хорооны эрх хэмжээнийхээ хүрээнд гаргасан шийдвэртэй холбогдох гомдол, маргаан.” Гэсэн саналыг дэмжиж байгаа гишүүд гараа өргөнө үү.

47.Төслийн  29.9 дэх хэсэгт буюу нэр дэвшигчийг бүртгэхээс татгалзах үндэслэлд дор дурдсан агуулгатай заалт нэмэх: /СЕХ-ны саналаар нэмсэн 36.16 дахь хэсэгтэй уялдуулах үүднээс/


“29.9.8.энэ хуулийн 36.16-д заасныг зөрчиж сонгогчийн саналыг татах зорилгоор сурталчилгаа явуулсанарга хэмжээ зохион байгуулсан;”  гэсэн саналыг дэмжиж байгаа гишүүд гараа өргөнө үү.

48.Төслийн 36.12.1 дэх заалтыг дараах байдлаар өөрчлөн найруулж, бие даасан хэсэг болгон тусгах: 

“36.16.Ээлжит сонгуулийн жил эхэлснээс хойш аливаа этгээд нэр дэвшигчийг бүртгэж үнэмлэх олгох хугацаанд сонгогчдын саналыг татах зорилгоор сонгогчдод мөнгө, эд бараа төлбөргүй тараах, хөнгөлөлттэй үнээр худалдах, аливаа үйлчилгээ төлбөргүйгээр болон хөнгөлөлттэйгээр үзүүлэх, биеийн тамирын уралдаан, тэмцээн, баяр наадам, урлагийн тогтлолт, төлбөрт таавар, бооцоот, мөрийтэй тоглоом зохион байгуулах, түүний ивээн тэтгэн оролцох, хүлээн авалт, дайллага, цайллага зэрэг олон нийтийн арга хэмжээ зохион байгуулахыг хориглоно.” 

Н.Энхболд: -Шашны зан үйлтэй асуудлыг бид яриагүй билүү?


Ж.Сүхбаатар: -Тэр нь Үндсэн хууль дээр байгаа биз дээ. Энэ бол ээлжит сонгуулийнх.

З.Энхболд: -Би жилийг хагас жилээр биш, бүтэн жилээр болгоё гээд байгаа юм. Тэгвэл энэ жилийн наадмаас эхлээд өөрчлөх гээд байгаа юм. Морь байлгахаас эхлүүлээд. Мөнгө тараадаггүй хугацааг сонгуулийн жилийн 01 дүгээр сарын 01-нээс ажлын хэсэгт би цөөнх болж байгаа. Би өмнөх жилийнхээ наадмаас эхэлье. Сонгууль явагдахаас нэг жилийн өмнө үүнийг эхлүүлчихвэл наадам, морьдын байрны мөнгийг биднээс нэхэхээ больчихно.


Д.Лүндээжанцан: -Энэ жил найман сум ойн баяртай. Олон юм орж ирээд байх юм.


З.Энхболд: -Намар түлээ, нүүрс үнэгүй өгч, нэг удаа хахууль өгдөг юм. Нүүрсний уурхайтай аймгууд, Ховдод нүүрс өгдөг гэсэн. Тийм учраас хоёр гол уг гардаг наадам, нүүрс хоёрыг хаахын тулд жилийн өмнөөс эхлүүлье гэсэн саналтай байгаа. Энэ саналаар санал хураалгаж өгнө үү. Саяын дэмжигдсэн санал дээр 6 сар гэдгийг 1 жил болгож нэмье.


Ж.Сүхбаатар: -Санал дэмжигдсэн тул та цөөнх болъё.


49.Төслийн 57.3 дахь хэсгийн “хорооны шийдвэр эцсийн байна” гэснийг “хороо шийдвэрлэнэ.” гэж, 58.3 дахь хэсгийн “гаргасан шийдвэр эцсийн байна” гэснийг “шийдвэр гаргана.” гэж тус тус өөрчлөх. /Үндсэн хуулийн цэцийн шийдвэртэй нийцүүлэх үүднээс/ гэсэн саналыг дэмжиж байгаа гишүүд гараа өргөнө үү. 

50.Төслийн 60.1 дэх хэсгийн “шийдвэрлэнэ.” гэснийг “шийдвэрлэж, холбогдох журмыг батална.” гэж өөрчлөх./Төслийн 60.1-д заасан асуудлыг тухай бүр шийдвэрлэхээс гадна журам мөрдүүлэх нь оновчтой зохицуулалт болно гэж үзсэн/ гэсэн саналыг дэмжиж байгаа гишүүд гараа өргөнө үү.

Ажлын хэсгийн энэ удаагийн оруулж ирсэн зарчмын зөрүүтэй 50 санал дээр санал хураалт явуулж дуусаж байна. Гэхдээ үргэлжлүүлээд Улсын Их Хурлын сонгуулийн тухай хуулийн шинэчилсэн найруулгын төсөл цаашид анхны хэлэлцүүлэг үргэлжилнэ гэж хэлье.

Эхний асуудлаа дуусгаад. Хоёр дахь асуудал.

Хоёр. Төрийн албаны тухай хуульд өөрчлөлт оруулах тухай хуулийн төсөл, цалингийн хэмжээ тогтоох итгэлцүүр батлах тухай Улсын Их Хурлын тогтоолын төсөл /Улсын Их Хурлын гишүүн Су.Батболд нарын өргөн барьсан, хэлэлцэх эсэх/.

Төсөл санаачлагчийн илтгэлийг Улсын Их Хурлын гишүүн Су.Батболд хийнэ.

Су.Батболд: -Та бүхний энэ өдрийн амгаланг айлтгая. Бид бүхний санаачилсан хууль амархан. Бидний зайлшгүй шийдэх ёстой асуудлын нэг байгаа. Хуулинд өөрчлөлт оруулах, тогтоолын төсөл санаачилсан ийм хууль байгаа юм.

Та бүхэн мэдэж байгаа. Төрийн албан тушаалтны зэрэг зиндаа, түүнтэй адилтгах төрийн албан тушаалтны зэрэглэлд хамаарах албан тушаалын цалингийн хэмжээг Улсын Их Хурал тогтоож ирсэн. Улсын Их Хурлын тогтоох үйл явц маань Улсын Их Хурлын бусад асуудал хэлэлцэхтэй адилхан гурван удаа хэлэлцдэг. Улсын Их Хурлын Байнгын  хороо болон Улсын Их Хурлаар ордог. Энэ маань нийт иргэдэд болон бусад хүмүүст юу гэж санагддаг вэ гэвэл төрийн өндөр албан тушаалтнууд өөрийнхөө цалин хөлсийг өндрөөр тогтоодог, энэ асуудлыг байнга ярьж байдаг. Жилд бараг хоёр удаа ярьдаг гэсэн сөрөг мэдээлэл гарч ирдэг.

 Ер нь ч энэ цалингийн асуудлыг Улсын Их Хурал дээр өөрсдөө яриад байх нь тийм зохимжтой зүйл биш. Тийм учрас энэ асуудлыг шийдвэрлэх үүднээс төрийн өндөр албан тушаалтны цалингийн итгэлцүүрийг нь Улсын Их Хурал тогтоогоод, тэр итгэлцүүр дээр үндэслэн цалингийн хэмжээг Засгийн газар тогтоож байхаар зохион байгуулсан байгаа. 

Итгэлцүүрийг тогтоосон Улсын Их Хурлын тогтоолын төсөл байгаа. Энэ тогтоолын төсөл нь төрийн нарийн бичгийн даргын албан тушаалын сарын цалинтай уялдуулж тогтоосон байгаа. Улс, орнуудын жишгийг судлаад үзвэл Дээд шүүхийн шүүгч ч юмуу тэрийг аль нэг өндөр албан тушаалтай уясан байдаг. Манай хувьд төрийн захиргааны хамгийн өндөр албан тушаалтан бол яамны төрийн нарийн бичгийн дарга байдаг. Яамны төрийн нарийн бичгийн даргатай уялдуулан 1-6 хүртэлхийг 2,68-1,32 гэсэн итгэлцүүрээр тогтоогоод өгчихнө. Үүнийг нь Засгийн газар тухайн үед төрийн захиргааны албан хаагчийн цалинг нэмэхтэй шууд тогтоогоод яваад байх ийм боломжтой болно.

Төрийн албаны хуулинд ганцхан зүйлтэй нэмэлт орж байгаа. Цалингийн итгэлцүүрийг нь Улсын Их Хурал тогтооно гэсэн юм байгаа.  Танилцуулга дууслаа, баярлалаа.

Ж.Сүхбаатар: -Энэ итгэлцүүр дээр асуулт асуух гишүүн байна уу?

Э.Бат-Үүл: -Су.Батболдын санаа их зөв санаа л даа. Гэхдээ энэ хуулийн төсөл өргөн барьсан хүмүүсийн санаа их зөв байна. Итгэлцүүрийг Их Хурал тогтооно гэхээр ойлгосонгүй. Зүгээр л ийм жишиг Төрийн албаны хуулинд ороод төрийн нарийн бичгийн даргын цалингаар суурь хийгээд тогтоож байгаа.

Су.Батболд: -Одоо итгэлцүүрийг нь Улсын Их Хурлын тогтоолоор тогтоож байгаа юм. Тэгэхгүй бол Засгийн газар заавал тогтоол гаргаж цалингуудаа тогтоодог. Төрийн нарийн бичгийн дарга нь Засгийн газрын цалинг тогтоох тутамд төрийн нарийн бичгийн даргын цалин хөдөлж байдаг учраас итгэлцүүрийг нь бид тогтоож өгөхгүй бол шууд хуулиар тогтоож. Хуулин дээр итгэлцүүрийг тогтооно гээд. Бид үүнийг дахиж хөдөлгөхгүй. Одоо ингээд тогтоол баталлаа гэхэд байнга тэгээд явчихна.

Ж.Сүхбаатар: -Өөр гишүүн алга байна. Саналаа хэлэх гишүүн байна уу?

-Алга байна.

Төрийн албаны тухай хуульд өөрчлөлт оруулах тухай хуулийн төсөл, цалингийн хэмжээг тогтоох итгэлцүүр батлах тухай Улсын Их Хурлын тогтоолын төслийг хэлэлцэхийг дэмжье гэсэн томъёоллоор санал хураалт явуулъя. Урьд өмнө нь дэмжье гэсэн.

Уг санал дэмжигдэж байна. Илтгэгчээр Г.Баярсайхан гишүүн.

Гурав дахь асуудлыг товч танилцуулъя. Төрийн албаны тухай хуульд нэмэлт оруулах тухай, Боловсролын тухай хуульд нэмэлт оруулах тухай, Эрүүл мэндийн тухай хуульд нэмэлт оруулах тухай, Онцгой албан татварын тухай хуульд өөрчлөлт оруулах тухай, Гаалийн албан татвараас чөлөөлөх тухай, НӨТ-аас чөлөөлөх тухай хуулийн төслүүд, Алслагдсан болон говийн бүсэд хамаарагдах сумдыг тогтоох тухай Улсын Их Хурлын тогтоолын төсөл Улсын Их Хурлын гишүүн С.Бямбацогт нарын 30 гишүүний өргөн мэдүүлсэн төслийг хэлэлцүүлэгт бэлтгэх ажлын хэсэг байгуулах санал оруулж байна.

Манай Байнгын хороо Нийгмийн бодлогын байнгын хороо, Төсвийн байнгын хороотой хамтарсан ажлын хэсэг байгуулахаар холбогдох Байнгын хороодоос санал авсан байгаа.

Ажлын хэсгийн ахлагчаар Д.Дондог гишүүнийг оруулъя гэж байгаа. Ажлын хэсгийн гишүүдэд Э.Бат-Үүл, Д.Энхбат гишүүн. Төсвийн байнгын хорооноос Ч.Улаан, Н.Батбаяр. Нийгмийн бодлогын байнгын хорооноос З.Алтай, Д.Кёкүшюзан Батбаяр гэсэн ийм бүрэлдэхүүнээр ажлын хэсгийн гишүүдийг оруулъя. 

Ажлын дэд хэсгийн бүрэлдэхүүнд  Засгийн газрын Орон нутгийн удирдлагын хэлтсийн ахлах референт Сандаг-Очир, Нийгмийн хамгаалал, хөдөлмөрийн яамнаас нэг хүн оруулна. Сангийн яамны Орлогын хэлтсийн дарга Ж.Ганбат, Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Төрийн байгуулалтын байнгын хорооны зөвлөх О.Тунгалаг. Төсвийн байнгын хорооны зөвлөх Ё.Мөнхбаатар. Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, Төрийн байгуулалтын байнгын хорооны референт З.Нямцогт гэсэн ийм бүрэлдэхүүнтэйгээр гурван Байнгын хорооны даргын гарын үсэгтэй хамтарсан ажлын хэсэг байгуулах тогтоолын саналыг оруулж байна.

Энэ бол нэмэгдлийн асуудал дээр чуулганы хуралдааны бэлтгэл хангах ажлын хэсэг байгаа юм. Үүнийг гишүүд дэмжиж байна уу?

Э.Бат-Үүл: -Би гишүүдийн оруулж өгсөн энэ саналыг зарчмын нэг саналаас болоод хойшлуулаад байгаа юм. Тэр нь юу вэ гэвэл Төсвийн хууль орж ирээд, Төсвийн хуулийн шинэчилсэн найруулга орж ирж байгаа. Тэр шинэчилсэн найруулгаар бол одоо орон нутгийн төсвүүдэд том, том төсвийн орлого болон эрх мэдэл шилжиж байгаа юм.

Миний анхны барьж байдаг зарчим юу байсан бэ гэвэл тэр орж ирж байгаа орлого орон нутгийн төсвийн сангаасаа нэмэгдэл болон урамшууллаа орон нутаг тогтоодог байвал яасан юм бэ гэсэн юм. Тэгээд би ажлын хэсэгт ороод байхаар, би өөрөөр хэлбэл, яг одоо орж байгаа хуулиар биш. Өөрөөр хэлбэл, орон нутаг нь өөрсдөө тогтоочихооч гэж байгаа юм.

Ж.Сүхбаатар: -Тэр бол шинэ бодлого шүү дээ. Дэлхийн улс орнууд хот нь чадвартай гэхэд ганц таны хэлдэг биш, ерөөсөө нийгмийн хамгааллын нэмэлт баталгаануудыг хот, бүс нутаг болгон өөрийнхөө хүчин чадалдаа тохируулаад нэмэгдүүлдэг. Манайх бол бүх юмыг төвлөрүүлээд явдаг болохоор ингээд дээрээсээ яваад байгаа хэрэг л дээ. Та өөрөө орохгүй, татгалзах гээд байгаа бол оронд нь оруулах хүн алга байна л даа.

З.Энхболд: -Ороод наадахаа яриад.

Ж.Сүхбаатар: -Ороод, та хэлээд дэмжих, дэмжихгүйг нь.

З.Энхболд: -Оросынх ингэдэг юм билээ. Үндсэн цалин, тэрнээс дээшх нь үргэлж орон нутгийнх нь мөнгө байдаг.

Ж.Сүхбаатар: -Тийм. Хотынхон республик шиг тус тусдаа нэмээд явна шүү дээ.

Э.Бат-Үүл: -Тэгэхгүй болохоор Их Хуралд оуулж ирээд бөөн улс төр болоод байгаа юм.

Ж.Сүхбаатар: -Таны хэлдэг үнэн шүү дээ. Жишээлбэл, Өмнөговь цаашдаа говийн нэмэгдэл олгоод байдаг. Гэтэл Өмнөговь чинь Монголын бусад аймгаас хамгийн баян аймаг болдог. Тэгэхэд бид тэнд нэмэгдэл өгөөд байна гэдэг нь асуудалтай байгаа юм.

Ж.Батсуурь: -Жишээлбэл, элсэн цөл говьд амьдарч байна гээд тэр хүн тэндээс баян болсон уу, эсвэл сая доллараа өвөртөлж ирээд Лондонгоос тэнд амьдарч байна уу гэдэг утгаараа бас биш. Байгаль цаг уурын хүнд нөхцөлийг тооцож байгаа болохоос. Үгүй бол баян, ядуу гэж. Тэнд чинь Өмнөговьд том үйлдвэр байгуулагдлаа, ийм, тийм байна гээд бүх хүн баян болчихгүй шүү дээ. Ажилгүй хүн тэнд байж л байна, амьдралаа аргацаах хүмүүс байж л байна. 

Ж.Сүхбаатар: -Э.Бат-Үүл гишүүн ээ, та тэнд ороод ажлын хэсэг дээр наадахаа ярих нь зөв юм байна.

Э.Бат-Үүл: -Ж.Батсуурь аа. Наадах чинь аягүй бол Баян-Өлгий яасан юм бэ гээд, сүүлдээ.

Ж.Батсуурь: -Ерөнхий зарчим нь, наадахаа арай өөр аргаар тайлбарлахгүй бол ингэхээр бас онцлогтой байгаа юм. 

Ж.Сүхбаатар: -Хуралдаан өндөрлөлөө.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

